
Dagidiay sipupudno a mangsapul ken 
paiturayan iti Dios ti langit para iti akin-
uneg a cappia, namnama ken bagnus ket 
sumagmamano ti bilangda.

   Agbibiagtayon iti importante ken 
makaay-ayo a panawen iti pakasaritaan 
ti daga.  Kasapulantayo ti pammati 
a nakarkaro ngem iti adda cadatayo; 
kasapulantayo ti natibtibker a petpet 
manipud ngato.  Agtrabtrabaho ni Satanas 
a buyogen ti amin a pannacabalin tapno 
magun-odna ti balligi cadatayo, ta ammona 
nga ababan ti tiempona nga agtrabaho.  
Adda buteng ken panagpigerger ni Pablo iti 
panangitrabahona iti pannakaisalacanna; 
ket saantayo koma nga agbuteng amangan 
no adda kari a naibati cadatayo, casla 
agkurang ti asinoman cadatayo iti 
dayta, ket paneknekantayo ti bagitayo a 
saan a maikari iti biag nga agnanayon? 
Agbantaytayo nga agcararag, ikagumaan 
a buyogen ti naregget a peksa tapno 
makastrec iti nailet a ruangan .” – Faith and 
Works, p. 49.

       Anian a pribilihio ti makipaset iti 
tinawen a Lawas ti Cararag!  Ita a nakarkaro 
ngem idi, masapul nga ipateg ti tunggal 
mabalin a gundaway nga agtitipon a sang-
sangkamaysa iti napasnec a panagdayaw 
ken panag-kiddaw iti kakaisuna a 
Gubuayan ti pigsatayo, ni Apo Jesu-Cristo 
a sipaparabur pay laeng a mangibabaet 
cadatayo sadi langit.

       Dagiti serye a basaen ita a tawen 
naibasar iti tema, Ti Agur-urnog a 
Bagyo, bigbigen ti agdama a kasasaad a 
sangoentayo, mangisangbay cadagiti sasao 
ti pammati a mangpabileg cadatayo para 
cadagiti nakarit nga al-aldaw a sumangbay.

       Gapuna a sicacararagtayo nga 
utoben dagiti mabasa iti daytoy a lawas 
ti cararag, ibingay met cadagiti sabsabali 
nga adda iti putputong wenno dagiti 
adda iti balbalayda ket laglagipen dagiti 
sumaganad a petsa:

KARARAG ITI BAGYO

Agsao coma ti Espiritu Santo cadigiti 
pusotayo ket papigsaennatayo cas maitutop 
iti casapulantayo cas indibidual ken ili. “Ti 
Dios ti amin a parabur a nangawis cadatayo 
iti agnanayon a gloriaNa ken Cristo, iti 
calpasan ti panagsagabayo iti bassit nga 
aldaw, isu met laeng palaingennacayto,  
patibkerennacayto, papigsaen-nacayto.   
Maited coma Kencuana ti panagturay iti 
agna-nayon nga awan patinggana. Amen” 
(1 Pedro 5:10, 11) .

Cararag a buyogan ti panagayunar: 
Sabado, Deciembre 10
Daton para cadagiti Mission: 
Domingo Deciembre 11.

REPORMASYON
Agipadpadamag it i

I T I  D A Y T O Y  N G A  I S Y U

Editorial 

BAYAT TI PANAGURNONG TI BAGYO. . .
         Aniaman ti mabalin a pagnanaedam iti daytoy 
a planeta, daCkel ti posibilidadna nga addanto 
tiempo a maipasangoca  iti bagyo uray maminsan 
laeng iti biag.  Dagiti ulep ket kadawyan a maporma 
ken aguummongda aginggana ti intero a langit ket 
sumipnget ket iti udina, ti bagyo bumtac – no 
dadduma buyogen ti nakaro a pungtot. 
       Cadagitoy maudi nga al-aldaw ti pakasaritaan ti 
daga, ti biag naikompara iti pannakasucog ti bagyo. 
Ti naespirituan a panagpanunot ket agbalin a 
lumidem a lumidem bayat a dagiti nadumaduma a 
porma ti kinadakes ket sumsumrec cadagiti puso 
ken isip iti sadinoman. 
     Ngem saantayo a kasapulan a marikna a 
nabaybay-antayo iti sipnget!  Ti Dios ti langit 
intedNa iti saoNa ti kompleto nga impormasyon 
tapno saantayo a masorpresa maipapan iti aniaman 
a mapasamac ken no anianto pay ti umay.  Iti 
nabuslon a paraburNa, impaay ti Dios dagiti 
napapateg a sasao ti namnama para cadatayo. 
       “Laplapdan ita dagiti angel dagiti angin ti 
panagsusupiat, tapno saanda nga agpuyot agingga a 
mapakdaaran ti lubong maipapan iti umay a 
pannakadadaelna; ngem ti bagyo ket agur-urnongen, 
nakasaganan a bumtac iti rabaw ti daga; ket inton 
ibilin ti Dios cadagiti angelNa a bulosanda dagiti 
angin, addanto buya ti kinagulo a saan a 
mailadawan ti pluma.        
      “Ti Biblia ket ti Biblia laeng, ti mangted iti 
umiso a buya dagitoy a banbanag.  Ditoy a 
naipanayag dagiti kaudian a parang ti pakasaritaan 
ti lubongtayo, dagiti pasamac a nangipaayen idi 
cadagiti anniniwanda, ti uni ti yaasidegda a 
pakaigapuan ti panagpigerger ti daga ken 
pannakapaay ti puso dagiti tattao gapu iti buteng. 
        “Adtoy, ni Jehova aramidenNa ti daga nga 
ongaonga, ken aramidenNa a langalang, ken isu 
balictadenNa ken iwarawaraNa dagiti agtaeng 

kencuana. . . .  Ti lubong met narugitan babaen 
cadagiti agtaeng kencuana; agsipud ta naglabsingda 
cadagiti linteg, kinaniwasda dagiti bilbilin, 
rinacracda ti agnanayon a tulag.  Gapuna a ti 
panagilunod inalun-onna ti daga, ken dagiti agtaeng 
kencuana. . . . Ti ragsac ti pandereta agsardeng, 
manungpal ti daranudor dagiti agragrag-o ti ragsac 
ti arpa agsardeng.” Isaias 24:1-18. . . . 
      “‘Agsakit ti caunggan itoy pusoc;. . . . ti pusoc 
saan nga agtalna; diac macaulimec; agsipud ta 
nangngegmo, O cararuac, ti uni ti tangguyob, ti 
buac ti gubat.  Pannacarbec ken pannacarbec ti 
maiririaw; ta isu-amin a daga nalangalanag.’ 
     “‘Nakitac ti daga ket adtoy, isu langalang ken 
ongaong; ken dagiti langlangit ket  awan ti silaw 
cadacuada.  Nakitac dagiti banbanatay, ket adtoy, 
nagkintayegda ket amin dagiti turturod naggarawda 
nga agsublisubli.  Kimmitaac ket adtoy awan ti tao 
ken ti amin a tumatayab ti tangatang nagtalawda.  
Kimmitaac ket adtoy, ti nabunga a kayo let-angen, 
ket amin dagiti il-ilina Narbada.’  Jeremias 4:19, 20, 
23-26. 
      ‘Ay! ta daydiay nga aldaw naindaclan, iti casta 
nga awan capadpadana, isu met la ti panagrigat ti 
panawen ni Jacob; ngem isu maisalacanto 
kencuana.’  Jeremias 30:7. 
       “‘Umayca Ilic, sumrecca cadagiti siledmo, ket 
ripcam dagiti ruangan a maipaay kenca; aglem-
mengca iti bassit a canito agingga iti masibet ti 
pungtot.’ Isaias 26:20. – Education, p. 179. 
       Ti panalacnib ti Dios ken dagiti angelNa, casta 
met iti talged ti makipagtaeng a presenciaNa ket 
naikari cadacuada a sumuko a naan-anay ken Cristo. 
Bayat a makitatayo ti bagyo a mangurnong iti casta 
a nakaro a kapigsa, agtalectayo iti nakaam-amac 
nga Ima a kangrunaan iti amin - ti Ima a 
mangtengtengngel iti universo iti lugarna ken 
nailansa iti krus para iti tunggal maysa cadatayo. 

Viernes, Deciembre 2, 2022 
 

AGTACTACDER A NATIBKER – PANANGAMMO ITI DIOS 
Naadaw manipud iti naurnos a sursurat ni Ellen G. White 

       
       Cadagiti disipulos calpasan ti transpigurasyon ni 
Cristo naisurat nga iti panagserra datay nacascasdaaw a 
parang, “awan ti nakitada, no di laeng ni Jesus” Mateo 
17:8,  “ni Jesus laeng” – cadagitoy a sasao a naipalaon ti 
palimed ti biag ken pannacabalin a nangmarka iti 
pakasaritaan di immuna nga iglesia.  Idi damo a 
nangngeg dagiti disipulo dagiti sasao ni Cristo, 
naricnada ti panagkasapulanda Kencuana.  Sinapulda, 
nasaracanda, sinurotda Isuna.  Caduada Isuna iti uneg ti 
templo, iti lamisaan, iti sacaanan ti bantay, iti catal-
talonan.  Caslada adalan nga addaan iti maysa a 
mannursuro, nga inaldaw nga umaw-awat manipud 
Kencuana cadagiti leksion ti agnanayon a kinapudno. 
       Calpasan ti panagpangato ti Mangisalacan, ti 
kapanunotan iti nadiosan a presencia, napno iti ayat ken 
lawag, ket adda pay laeng cadacuada.  Maysa a personal 
a presencia.  Ni Jesus, ti Mangisalacan, a nakipagna ken 
nakisao ken nakipagcararag cadacuada, a nangisao iti 
namnama ken liwliwa cadagiti pusoda, kabayatan a 
dagiti sasao ti liwliwa adda pay cadagiti bibigNa, 
manipud kadacuada naipangato sadi langit.  Bayat ti 
panangawat Kencuana ti caruahe dagiti anghel, dimteng 
cadacuada dagiti sasaoNa, “Adtoy addaac cadacayo nga 
agnanayon agingga iti panungpalan.”Mateo 28:20.  
Nagpangato sadi langit iti porma ti kinatao.  Ammoda 
nga adda Isuna idi iti sango ti trono ti Dios, Gayyem ken 
Mangisalacanda pay laeng;  dagiti simpatiaNa saan a 
nagbaliw; kankanayon nga ikaysaNa ti Bagina iti 
agsagsagaba a sangkataoan.  Ammoda nga iparparangNa 
iti sango ti Dios ti kaikarian ti daraNa, ipakpakitaNa 
dagiti nasugat ng aim-ima ken sakaNa cas pammalagip ti 
pateg a binayadanNa para cadagiti sinubbotNa; ket 
daytoy a capanunotan napigpigsa ita ngem idi adda 
kadacuada a Persona.  Ti lawag ken ayat ken panna-
kabalin ti agtataeng a Cristo agranyag babaen cadacuada, 
tapno dagiti tattao a makaimatang, masdaaw.” – The 
Acts ot the Apostles, pp. 64, 65. 
 
ITI NASIPNGET A PANAWEN A SIMMARUNO 
 
      Ammo unay ni Satanas a dagiti Nasantoan a Sursurat 
ti mamagbalin cadagiti tattao a mangilasin cadagiti 
panangallilawna ken mangdaer iti pannakabalinna. 
Babaen iti sao nga uray ti Mangisalacan iti lubong 
nasarkedanNa ti pangrautna.  Iti tunggal pangraut, 
imparang ni Cristo ti kalasag ti agnanayon a kinapudno a 
cuncunaNa "Adda a nakasurat.”  Iti tunggal singasing ti 

cabusor, suppiatenNa ti sirib ken pannakabalin ti sao.  
Tapno mataginayon ni Satanas ti panangiturayna cada-
giti tattao, ken ipasdecna ti turay ti agaagaw a papa, 
masapul a pagtalinaedenna ida iti kinaawan panna-
kaammo cadagiti Sursurat.  Ti Biblia itan-ocna ti Dios 
ken isaadna dagiti limitado a tattao iti pudno a saadda; 
gapuna a ti Sagrado a kinapudno masapul a mailemmeng 
ken maparucma.  Daytoy a lohico ket inadaptar ti iglesia 
Romano.  Iti ginasgasot a tawtawen naipawil ti panna-
kaiwaras ti Biblia.  Naparitan dagiti tattao a mangbasa iti 
dayta wenno maaddaan iti dayta cadagiti balbalayda, ket 
dagiti awan prinsipiona a papadi ken prelado, impatarus-
da dagiti pannursurona tapno mataginayon dagiti 
panagpammarangda.  Gapuna a ti papa gistay sapasap a 
nabigbig cas mangibagi iti Dios ditoy daga, a naikkan iti 
turay iti iglesia ken estado. 
       Gapu ta naikkaten ti mangductal iti biddut, 
nagtrabaho ni Satanas segun iti pagayatanna.  Impacdaar 
ti padto a ti papa ‘panunotennanto a baliwan dagiti 
pannawen ken linteg.” Daniel 7:25.  Daytoy a trabaho 
saan a nabannayat a padasen.  Tapno maipaayan dagiti 
nakombertir manipud kinapagano a kasukat ti 
panagdayaw cadagiti didiosen, iti kasta maitandudo ti 
nominal a panangawat iti Kinacristiano, ti panagdayaw 
cadagiti ladawan ken relikya ket in-inut a naiserrec iti 
NaCristianoan a panagdayaw. Ti bilin ti maysa a sapasap 
a conseho. . . . iti udina, impasdekna daytoy a sistema ti 
panagdidosen.  Tapno maileppas ti trabahona a 
panangtabbaaw, impagarup ti Roma nga ikkatenna iti 
linteg ti Dios ti maikadua a bilin, a mangiparit iti 
panagdayaw iti ladawan, ken biningayna ti 
maikasangapulo a bilin tapno mapagtalinaed ti bilang. 
      Ti Espiritu ti panagpatuloc iti paganismo a nanglucat 
ti dalan para iti nakarkaro pay panangilacsid iti turay ti 
Langit.  Ni Satanas, agtrabtrabaho babaen cadagiti saan a 
naiconsagrar a pangpangulo ti iglesia, binaliwanna met ti 
maikapat a bilin ket insalaysayna nga ilacsid ti nagkauna 
nga Aldaw a Panaginana, ti aldaw a binendisyonan ken 
pinasanto ti Dios (Genesis 2:2, 3), ken iti lugarna a 
mangitan-oc iti piesta a rambakan dagiti pagano kas 
"nadayaw nga aldaw ti init."  Daytoy a panagbalbaliw 
saan a napadas a silalayang. Cadagidi immuna a siglo ti 
pudno a Sabbath sinalimetmetan dagiti amin a Cristiano.  
Naimonda para iti dayaw ti Dios, ket gapu ta mamatida a 
saan a mabaliwan ti lintegNa, sigagagarda a nangbantay 
iti kinasagrado dagiti allagadenNa.  Ngem buyogen ti 
naidaclan a kinasicap, nagtrabaho ni Satanas babaen 

cadagiti ahenciana a mangipatungpal iti panggepna. 
Tapno ti imatang dagiti tattao maiturong iti Domingo, 
naaramid a fiesta cas pammadayaw iti panagungar ni 
Cristo. Naangay dagiti narelihionan a servicio; cascasdi 
a naibilang dayta cas maysa nga aldaw ti panag-
linglingay, a ti Sabbath ket sagrado pay laeng a 
marambacan. 
       Tapno maisagana ti dalan para iti trabaho nga 
inrantana nga ipatungpal, inturong ni Satanas dagiti 
Judio, sacbay ti yaay ni Cristo, tapno kargaanna ti Aldaw 
a Panaginana cadagiti kaingetan a panangipaganetget, a 
pagbalinenna a pakadagsenan ti panangtungpal iti dayta.  
Ita, gapu ta ginundawayanna ti ulbod a lawag a 
nakaigapuan ti casta a pannakaibilangna, binusorna 
dayta cas maysa nga institusyon dagiti Judio.  Bayat a 
dagiti Cristiano sapasap nga intultuloyda a rambacan ti 
Domingo cas maysa a naragsac a piesta, indauloanna 
ida, tapno maipakitada ti gurada iti Judaismo, tapno 
pagbalinenda ti Sabbath a panagayunar, maysa nga 
aldaw ti ladingit ken kinalidem.” – The Great 
Controversy, pp. 51-53. 
 
NASANTOAN A SURAT NAPRESERVAR KEN 
NAGBIAGAN 
 
       Cadagiti daga iti labes ti masacupan ti Roma, adda 
iti adu a siglo dagiti bagi dagiti Cristiano a nagtalinaed a 
gistay interamente a nawaya manipud iti panagkunniber 
ti papa. Nalicmutda cadagiti pagano, ket iti panaglabas 
dagiti panawen naapektaranda cadagiti biddutna; ngem 
intultuloyda nga imbilang ti Biblia cas kakaisuna a 
paglintegan ti pammati, ket sinurotda ti adu a kina-
pudnona.  Dagitoy a Cristiano namatida iti kinaagna-
nayon ti linteg ti Dios, ket salimetmetanda ti Sabbath ti 
maikapat a bilin.  Dagiti iglesia a nangpetpet iti daytoy a 
pammati ken nangisanay, addada idiay Central Africa 
ken cadagiti Armeniano ti Asia. 
       Ngem dagidiay nangsaranget cadagiti panangsakup 
ti pannacabalin ti papa, dagiti Waldenses ti immun-una.  
Iti mismo a daga a nangipasdekan ti papa iti tugawna, 
sadiay a sititibker unay a nasaranget ti kinaulbod ken 
panagkunniberna.  Iti adu a siglo nataginayon dagiti 
iglesia ti Piedmont ti panagwayawayasda; ngem dimteng 
kamaudiananna ti tiempo idi impapilit ti Roma ti 
panagpasakupda.  Calpasan dagiti saan nga epektibo a 
pannakidangadang maibusor iti kinaulpitna, dagiti lider 
dagitoy nga iglesia dida kayat a binigbig ti kinatan-oc ti 
pannacabalin a cas ti  panagraem ti intero a lubong.  
Adda sumagmamano nupay casta ti nagkedked a 
sumuko iti turay ti papa wenno prayle.  Inkeddengda a 
pagtalinaeden ti kinapudnoda iti Dios ken ti 
mangpreserbar iti kinasudi ken kinasimple ti pammatida.  
Napasamac ti panagsisina.  Dagidiay a nangpetpet iti 
nagkauna a pammati itan immikkatda; dadduma, a 

binaybay-anda ti paggigiananda a Bantay, intag-ayda ti 
bandera ti kinapudno cadagiti ganggannaet a daga; ti 
dadduma nagpaingda cadagiti nasulinec a tanap ken 
natalged a kabatoan dagiti bantay, ket sadiay 
nataginayonda ti wayawayada nga agdayaw iti Dios. 
       Ti pammati nga iti adu a siglo intandodo ken insuro 
dagiti Cristiano a Waldensian ket nalawag a maiduma 
cadagiti palso a doctrina a naiparang manipud Roma.  Ti 
narelihonan a panamatida ket naibatay iti naisurat a sao 
ti Dios, ti pudno a Sistema ti KinaCristiano.  Ngem 
dagiti napakumbaba a mannalon, cadagiti nalidem a 
nagpainganda, nga adayo iti lubong, ken naisinggalut iti 
inaldaw a panagbannog cadagiti arbanda ken dagiti 
kauvasanda, saanda a mismo a nakadanon iti kinapudno 
a bumusbusor cadagiti dogma ken erehesia ti apostasia 
nga iglesia.  Ti pammatida ket saan a kabarbaro a 
naawatda.  Ti narelihionan a pammatida ket tawidda 
cadagiti ammada.  Nakirangetda para iti pammati ti 
apostolico nga iglesia - "ti pammati a naminsan a naited 
cadagiti sasanto."  “Ti iglesia idiay let-ang,” ket saan a ti 
natangsit a nagtitiponan dagiti papadi a naitrono iti 
naindaclan a kabesera ti lubong, ti pudno nga iglesia ni 
Cristo, ti mangbanbantay cadagiti gameng ti kinapudno 
nga inkumit ti Dios cadagiti tattaoNa a maited iti lubong. 
       Karaman cadagiti kangrunaan a makagapu a 
nangiturong iti pannakaisina ti pudno nga iglesia 
manipud Roma ket ti pananggura iti naud-udi iti Sabbath 
ti Biblia.  Cas impadto ti propesiya, ti pannacabalin ti 
papa intinnagna ti kinapudno iti daga.  Ti linteg ti Dios 
naibaddec iti tapoc, idinto a dagiti tradisyon ken 
kustombre dagiti tattao ti naitag-ay.  Dagiti iglesia nga 
adda iti babaen ti turay ti papa ket napilitda a 
mangdayaw iti Domingo cas nasantoan nga aldaw. Iti 
tengnga ti agsacsacnap a biddut ken patpatien, adu, uray 
pay cadagiti pudno nga ili ti Dios, ti nagbalin a naririboc 
unay nga idinto a ngilinenda ti Sabbath nagkedkedda nga 
agtrabaho met iti Domingo. Ngem saan a napnec ditoy 
dagiti lider ti papa.  Imbilinda as aan laeng a pasantoen ti 
Domingo, no di ket tabbawanda coma ti Sabbath ket 
inlacsidda ti kapigsaan a pagsasao dagidiay nakatured a 
nangipakita iti dayta a dayaw.  Babaen laeng iti 
panangtalawda iti pannacabalin ti Roma a mabalinda a 
tungpalen ti linteg ti Dios a sicacappia. 
       Dagiti Waldensian ti umuna cadagiti amin a tattao ti 
Europa ti nakagun-od iti pannakaipaulog ti Nasatoan a 
Surat.  Ginasot a tawtawen sacbay ti Repormasyon, 
addaanda iti Biblia iti manuskrito ti bukodda a pagsasao.  
Addaanda iti kinapudno a saan a narugitan, ket daytoy ti 
namagbalin cadacuada a naisangsangayan a panggep ti 
gura ken pannakaidadanes.  Impacdaarda ti Iglesia ti 
Roma nga isu ti nagapostasia a Babilonia ti apocalipsis 
ket uray agpeggad ti biagda, nagtacderda a nangsupring 
iti panangrugitna. Kabayatan nga addada iti sidong ti 
nabayagen nga agtultuloy a pannakaidadanes, ti 

dadduma inkompromisoda iti pammatida, inut-inut nga 
umanamong cadagiti prinsipiona, dagiti dadduma 
sititibkerda a nangpetpet iti kinapudno. Cadagiti 
panawen ti sipnget ken apostasia, adda dagiti Waldenses 
a nangilibac iti turay ti Roma, a nangilacsid iti 
panagdayaw iti imahen cas ididiosenda ken 
nangsalimetmet iti pudno a Sabbath.  Iti babaen ti 
karungsotan a bagyo ti oposisyon intultuloyda ti 
pammatida.  Nupay naduyoc iti pica ti Savoyard, ken 
napuoran babaen ti nareppet a runo ti Roma, nagtacderda 
a sititibker para iti sao ti Dios ken ti dayawNa.  
       Iti licodan dagiti natalged a baluarte dagiti bantay -
iti amin a panawen isu ti pagkamangan dagiti naidadanes 
ken nairurrurumen – nakasarac dagiti Waldenses iti 
paglemmengan.  Ditoy ti silaw ti kinapudno napagtlined 
nga umap-apoy iti baet ti sipnget ti Tengnga a Panawen,  
Ditoy, iti rinibu a tawen, dagiti sacsi ti kinapudno 
naitultuloyda ti daan a pammatida. 
       Impaayan ti Dios ti iliNa iti maysa a santuario a 
nacascasdaaw ti ngayedna, maikanatad cadagiti nabileg a 
kinapudno a naikumit iti panagtalekda.  Cadagidiay 
namatalec a naiyadayo iti ilida, dagiti bantay ket tanda ti 
di agbaliw a kinalinteg ni Jehova.  Intudoda cadagiti 
annacda dagiti toctoc nga agkakangato iti ngatoenda iti 
di agbaliwbaliw a kinatan-oc, ket nagsaoda cadacuada 
maipapan Kencuana nga awan ti panagbalbaliwna 
wenno anniniwan ti panagsubli, a ti saona ket manayon a 
cas cadagiti agnanayon a turod.  Pinatibker ti Dios dagiti 
bantay, ket binaricsanNa ida iti pigsa; awan ti takiag no 
di ti Awan Patinggana a pannacabalin a makaiyakar 
cadacuada manipud iti lugarda.  Iti maipada a wagas, 
naipasdec ti lintegNa a pundasyon ti gobiernoNa sadi 
Langit ken daga.  Ti takkiag ti tao mabalin a gumaw-at 
iti padana a tattao ket dadaelenna ti biagda; ngem 
daydiay takkiag a sidadaan a mangikkat cadagiti 
banbantay manipud cadagiti pundasionda, ket ipuruacna 
ida iti baybay, a cas iti mabalin a mangbaliw iti maysa a 
pagalagadan ti linteg ni Jehova, wenno punasen ti maysa 
cadagiti kariNa cadagiti agar-aramid iti pagayatanNa. Iti 
kinamatalecda iti lintegNa, nasken a natibker dagiti 
adipen ti Dios a cas cadagiti di agbalbaliw a turod. 
        Dagiti bantay a nangbarikes cadagiti nababa a 
tanapda ket agtultuloy a saksi iti pannacabalin ti Dios 
nga agparsua, ken di pulos agkurang a pammatalged iti 
mangsalacnib a panangaywanNa.  Nasursuro dagita nga 
agdaldaliasat nga ayaten dagiti naulimec a simbolo ti 
presencia ni Jehova.  Saanda a palugodan ti 
panagtanabutob gapu iti rigat ti gasatda; pulos a dida 
agmaymaysa iti tengnga dagiti sulsulinec ti bantay.  
Nagyamanda iti Dios nga impaayanNa ida iti 
pagcamangan manipud iti rungsot ken dawel dagiti 
tattao.  Nagrag-oda iti wayawayada nga agworship iti 
sangoNa.  Masansan a no kamaten ida dagiti cabusorda, 
napanecnekanda ti pigsa dagiti turod a sigurado a 

salacnibda.  Manipud cadagiti rangrangkis ikankantada ti 
pagdaydayawda iti Dios, ket dagiti soldado ti Roma dida 
mabaelan a paulimeken ti kankanta ti panagyamanda. 
        Nasudi, simple ken napasnec ti debosyon dagitoy 
pasurot ni Cristo.  Dagiti prinsipio ti kinapudno nga 
impategda,  ipatpategda a nangatngato ngem cadagiti 
balbalay ken dagdaga, gagayyem, kakabagian, uray ti 
biag a mismo.  Dagitoy principio a sipapasnec nga 
inkagumaanda nga imaldit iti puso dagiti agtutubo.  
Manipud iti kinaubingda naisuro ti Nasantoan a Surat 
cadagiti agtutubo ken nasuroanda nga ibilangda a 
Sagrado dagiti ibagbaga ti linteg ti Dios. Manmano 
dagiti kopia ti Biblia, gapuna a dagiti napapateg a sasao 
ket naikumitdan iti memoria.  Adu ti makabael a 
mangulit iti dackel a paset ti Daan ken Baro a 
Testamento. Dagiti pampanunot ti Dios ket nainaig nga 
agpapada iti natan-oc a buya ti nakaparsuaan ken 
cadagiti napakumbaba a bendision ti inaldaw a 
panagbiag. Nasursuro dagiti babassit nga ubbing ti 
kumita a buyogen ti panagyaman iti Dios cas 
mangmangted iti tunggal pabor ken tunggal liwliwa. 
       Dagiti nagannac, nadungngo ken managayat, 
sisisribda nga impateg unay dagiti annacda isu a dida 
inruam ida a mangpabus-oy iti bagida.  Iti sangoda ket 
biag ni suot ken rigat, nalabit pannakatay ti maysa a 
martir.  Naadalanda manipud kinaubing a mangador iti 
rigat, agpasacup iti kontrol, casta met agpanunot ken 
agtignay para cadagiti bagbagida.  Nasapa unay a 
nasuroanda nga agawit iti pagrebbengan, a mangbantay 
iti panagsasaoda, ken ti mangtarus iti kinasirib ti 
kinaulimec. Maysa a di nainsiriban a sao ti mapalubosan 
a matnag iti panagdengngeg dagiti cabusorda, mabalin 
nga agpeggad saan laeng a ti biag ti agsasao, no di pay ti 
biag dagiti ginasut a cacabsatna; ta cas cadagiti lobo nga 
aganup iti biktimada, dagiti cabusor ti kinapudno 
kamatenda dagidiay makaitured a mangibaga iti 
wayawaya ti narelihionan a pammati. 
       Insacrificio dagiti Waldenses ti nainlubongan a 
rang-ayda maigapu iti kinapudno ket buyogan ti 
napinget nga anus agbannogda para iti tinapayda.  
Tunggal paset ti makali a daga cadagiti banbanatay – 
siaannadda a pasayaaten; dagiti tanap ken dagiti saan 
unay a naabuno a bacras ti turod naaramid a pagapitan.  
Ekonomia ken nakaro a panangilacsid iti bagi ti 
nangbukel ti paset ti edukasyon nga inawat dagiti annac 
cas isu laeng ti tawidda.  Naisuro cadacuada a ti Dios 
indisenioNa ti biag nga agbalin a disiplina ken dagiti 
casapulanda ket maipaay laeng babaen ti personal a 
panagtrabaho, babaen ti nasacbay a panagpanunot, 
panangaywan ken pammati.  Ti proseso ket natrabaho 
ken makabannog ngem makapasalun-at dayta, ti laeng 
casapulan ti tao iti natnag a kasasaadna, ti eskuelaan nga 
impaay ti Dios para iti pannakasanay ken pannakatubay. 

      Bayat a nairuam dagiti agtutubo iti panagbannog ken 
rigat, saan a nabaybay-an ti kultura ti kinasaririt. Naisuro 
cadacuada nga amin a pannacabalinda ket cucua ti Dios, 
ken amin ket masapul a mapasayaat ken mapadur-as 
para iti servicioNa. 
       Dagiti iglesia Vaudois, iti kinadalus ken 
kinasimpleda, ket umaspingda iti iglesia idi apostolico a 
panawen. Gapu ta inlacsidda ti kinaturay ti papa ken 
nangangato a papadi, imbilangda ti Biblia cas cacaisuna 
a catan-ocan, saan nga agbiddut a turay.  Dagiti pastorda 
saan cas cadagiti didiosen a papadi ti Roma, sinurotda ti 
pagwadan ti apoda, “a saan nga immay tapno pagserbian 
no di ket agserbi.”  Taraonanda ti arban ti Dios, iturong 
ida iti naberde a pagaraban ken nabiag nga ubbog ti 
santo a SaoNa.  Adayo cadagiti monumento ti nataoan a 
kinangayed ken kinatangsit, naguummong dagiti tattao, 
saan a cadagiti napipintas a simbaan wenno engrande a 
Catedral, no di ket iti siroc ti anniniwan dagiti ban-
bantay, cadagiti tanap ti Bantay, wenno iti tiempo ti 
peggad, iti sumagmamano a nabato a sarikedked, tapno 
dumngegda iti sasao ti kinapudno manipud cadagiti 
adipen ni Cristo. Saan laeng nga incasaba dagiti pastor ti 
evanghelio, no di ket simmarungkarda cadagiti masakit, 
sinursuroanda dagiti ubbing, ken binagbagaanda dagiti 
nagbiddut, ken inkagumaanda a rinisut dagiti supsupiat 
ken intandudoda iti panagtutunos ken naincabsatan nga 
ayat.  Cadagiti panawen ti cappia nasuportaranda babaen 
cadagiti bulos ti nakem a datdaton dagiti tattao; ngem 
cas ken Pablo nga agar-aramid iti tolda, tunggal maysa 
agadal iti pagsapulan wenno propesyon no nasisita, 
tapno maaddaan iti bukod a suporta. 
       Awaten dagiti agtutubo dagiti panursuro manipud 
cadagiti papastorda.  Kabayatan a ti imatang ket 
maipapay cadagiti sangsangay ti sapasap nga adal, ti 
Biblia ti naaramid a kangrunaan nga adalen.  Dagiti 
evangelio da Mateo ken Juan inkumitdan iti memoria 
karaman ti adu a Sursurat.  Nagservida pay a parakopia 
iti Nasantoan a Surat.  Dadduma a manuskrito ti naglaon 
iti intero a Biblia, ti dadduma ket ababa laeng a napili, 
idinto a ti sumagmamano ket simple a panangilawlawag 
iti teksto ti innayon dagidiay makabael a mangilawlawag 
iti Casuratan.  Casta ti pannakairuar dagiti gameng ti 
kinapudno a nabayagen nga inlemmeng dagidiay 
nagsapsapul a mangitan-oc iti bagbagida iti ngatoen ti 
Dios. 
       Babaen iti naanus, saan a mabannog a panagobra, no 
dadduma iti nauneg, nasipnget a kuweba ti daga, babaen 
iti lawag dagiti aluten, naisursurat ti sagrado a Biblia, 
versiculo por versiculo, ken capcapitulo por capitulo.  
Casta a nagtultuloy ti trabaho, ti naipanayag a pagayatan 
ti Dios nga agsilsilnag a cas iti puro a balitoc; no kasano 
a naranraniag, nalawlawag ken nabilbileg gapu cadagiti 
pannuboc a napasaran maigapu iti dayta, ti laeng 
makaamiris ket dagidiay nakipaset iti trabaho.  Dagiti 

angel ti Langit palawlawanda dagitoy namatalec a 
trabahador.  Indagadag ni Satanas cadagiti papadi ken 
prelado ti papa nga itabonda ti Sao ti kinapudno iti siroc 
dagiti basura ti biddut, erehesia ken patpatien 
(superstisyon), ngem iti nacascasdaaw unay a wagas 
napreservar dayta a di nadadael iti intero a panawen ti 
sipnget.  Saanna nga awit ti selyo ti tao no di ket ti 
impresion ti Dios.  Saan a nabannog dagiti tattao cadagiti 
panagreggetda a manglidem iti nalawag, simple a kaipa-
panan dagiti Nasantoan a Sursurat, ken mangaramid 
cadacuada a mangsuppiat iti bukodda a pammanecnec; 
ngem, cas iti daong iti rabaw ti naal-allon nga adalem, ti 
Sao ti Dios lab-awanna dagiti bagyo a mamagpeggad iti 
dayta iti pannakadadaelna.  Cas ti minas nga addaan 
cadagiti nabacnang nga urat ti balitoc ken pirac a 
nailemmeng iti baba ti rabaw, isu a kasapulan nga 
agkali, dagiti amin nga agkalicagum a makatacuat 
cadagiti napateg a nakaidulinanna, casta met nga addaan 
cadagiti Nasantoan a Sursurat cadagiti gameng ti 
kinapudno a maipalgac laeng cadagiti napasnec, napa-
kumbaba, managkararag nga agsapsapul.  Indisenyo ti 
Dios ti Biblia nga agbalin a libro a pagleksionan dagiti 
amin a sangkataoan, iti kinaubing, kiagtutubo ken 
nataengan, ket adalen coma iti amin a tiempo.  IntedNa ti 
Saona cadagiti tattao cas nakaipanayagan iti Bagina.  
Tunggal baro a kinapudno a mabigbig ket presko a 
pakaipanayagan ti kababalin ti Namunganay.  Ti 
panangadal cadagiti Sursurat ket wagas nga intuding ti 
nadiosan tapno maisangbay dagiti tattao iti nadecdecket 
a pannakikonekta iti Namarsuada, ken tapno maipa-
ayanda iti nalawlawag a pannakaammo iti pagayatanNa.  
Isu ti wagas ti panagsinnao ti Dios ken ti tao. 
       Idinto nga imbilang dagiti Waldenses ti panag-
buteng iti Apo cas pangrugian iti sirib; saanda a bulag iti 
kinapateg ti makilangen iti lubong, iti pannakaammo 
dagiti tattao ken iti aktibo a biag, iti panangpalawa iti 
kapanunotan ken panangpabileg iti pannakaawat.  
Manipud cadagiti pagadalanda cadagiti banbanatay 
sumagmamano cadagiti agtutubo ti naibaon cadagiti 
institusyon a pagadalan cadagiti ciudad ti Francia wenno 
Italia, ayan ti ad-adu a tay-ac ti adal, kapanunotan ken 
kapaliiwan nga awan iti kabanbantayan.  Ti agtutubo a 
naibaon a casta naibascag iti sulisog, nasacsianda ti 
bisio, nasaracanda dagiti nasicap nga ahencia ni Satanas 
a mangipilit cadacuada cadagiti kasicapan a pangkillo iti 
pammati ken cadagiti kapeggadan a pangallilaw.  Ngem 
ti adalda manipud kinaubing, nagbalinen a kababalin a 
nangisagana cadacuada para cadagitoy. 
       Cadagiti pagadalan a napananda awan ti aniaman a 
pagitalkanda.  Dagiti cawwesda ket naisagana unay a 
mangilemmeng iti kaindaclan a gamengda – dagiti 
napapateg a manuskrito ti Nasantoan a Surat.  Dagitoy 
ket bunga ti adu a bulbulan ken tawtawen ti panag-
trabaho, intugtugotda dagitoy, kadarato mabalinanda, a 

saan a mangkibor iti suspetsa, siaannadda nga isaad ti 
sumagmamano a paset iti dalan dagiti addaan iti puso a 
casla nakalucat nga umawat iti kinapudno.  Manipud iti 
tumeng ni nanangda nasanay dagitoy nga agtutubo ti 
Waldensia para iti daytoy a panggep; naawatanda ti 
trabahoda ket simamatalecda nga insayangkat.” – Ibid., 
pp. 63-70 [1888 edition]. 
         
MAYSA A KIDDAW CADATAYO 
 
         Aniaman ti trabahaom patgen a cabsat a lalaki ken 
babai, armidem a cas para iti Apo, ket aramidem ti 
kaimbagam.  Saanmo a baybay-an ti agdama a 
nabalitocan a gundaway ket ti biagmo a mapanecnecan a 
napaay bayat nga agtugtguawca a sisasadut a 
mangpampanunot iti nam-ay ken balligi iti trabaho a 

pulos a saan nga intutop ti Dios kenca.  Aramidem ti 
trabaho nga adda iti asidegyo.  Aramidem uray pay no 
adda iti baet ti peggad ken rigat iti tay-ac ti misionario; 
ngem agdawatac cadacayo, saancayo nga agtanabutob 
gapu iti rigat ken panangisacrificio iti bagiyo.  Kitaen 
dagiti Waldenses.  Kitaen no ania dagiti plano nga 
inaramidda tapno ti silaw ti kinapudno ket agsilnag 
cadagiti saan a nalawagan a pampanunot.  Saantayo nga 
agtrabaho a mangnamnama nga umawat iti gun-guna iti 
daytoy a biag, no di ket dagiti matatayo nakaturong a 
sititibker iti gun-guna iti panagpatingga ti lumba.  
Kasapulan dagiti lallaki ken babbai a napudno iti 
pagrebbengan cas iti dagum iti tekken, lallaki ken babbai 
nga agtrabaho uray saan a napalamuyot ti dalanda ken 
saan a maikkat dagiti lappedda.” – Testimonies for the 
Church, vol. 5, p. 406. 

         
 

__________________________________________________________________________________________
Sabado, Deciembre 3, 2022 
 
 

DAGITI PANUNGPALAN A TIEMPO 
   Ni David Zic 

 

          Iti baet ti tuoc ti cruz, impuccaw ni Cristo 
“Natungpalen” (Juan 19:30). Amin dagiti padto a 
naipaay iti sinisgsiglo itudoda daytoy a canito nga ita 
agpatinggan.  Amin a nakita iti universo ket Isuna 
awanan iti basol “nasugsugat gapu iti labsingtayo, isu 
napalitem gapu cadagiti kinadangkestayo, ti dusa ti 
pacaicappiaantayo naipatay Kencuana,” ngem nagloriaan 
pay laeng a pasamac para iti sangkataoan agsipud “ta 
gapu cadagiti saplitNa maagasantayo” (Isaias 53:5).  
“Natungpalen” para cadagiti nadangkes maysa a 
nakaam-amac a pacdaar.  Napucawda iti panangpadasda 
a pucawen ti Mangisalacan ket timmackiasda nga 
imadayo idiay cruz.  “Natungpalen” saan a nakaam-
amac a pacdaar para iti ili ti Dios.  Pacdaar daytoy a 
namagbalin a posible ti dalan nga agturong iti parabur iti 
tunggal maysa a mayat a maisalacan.  
         Iti maminsan pay ipacdaarton ni Cristo ti 
panungpalan.  Iti maminsan pay dagiti padto a naited iti 
sinisgsiglo ket dadanin madanon ti pannakatungpalda.  
Dagiti kaudian a ballaag a naited iti lubong a nalmes iti 
basol madanonnan ti paggibusanna.  Cas idi imbagaNa 
idiay cruz, “Nalpasan,”  Addanto dua a grupo iti daytoy 
pangserra a pacdaar ni Cristo.  Ti nakillo agaramid laeng 
iti kinakillo; ket ti narugit, narugit laeng; ket ti nalinteg, 
nalilinteg pay coma; ket ti santo nasansanto pay coma.  
Adtoy, siac, umayac a dagus; ket ti panggun-gona adda 

caniac, tapno gunggonaan ti tunggal maysa cas 
mayannatup iti aramidna.  Siac ti Alpa ken ti Omega, ti 
umuna ken ti maudianan, ti pangrugian ken ti 
pagpatinggaan” (Apocalipsis 22:11-13). 
        Cas ita bayat ti yaasidegtayo iti daytoy a pacdaar ni 
Cristo agaramidtayo amin iti panagpili no ania a grupo ti 
pakaibilangantayo. Ipakpakauna dagiti tanda iti padto ket 
pumaspas a pumaspas ti pannakaitungpalda.  Dagiti 
basol ti sangkataoan ket situtured a maar-aramid a 
pangkarit iti Namarsua.  Ti kinaagumtayo, pannaka-
panoynoytayo, ti tarigagaytayo a mangituray patpatayen-
da ti bagitayo ken ti lubong iti aglawlawtayo.  Bayat a ti 
sangkataoan  idurduronna nga umadayo ti Namarsua, ti 
asiNa ket maikkaton iti lubong ket ti sumaruno 
pannakatalipopos nga awan padana.  Adda dagiti 
gagangay a didigra iti unos ti milenia, ngem dagiti 
mapaspasarantayo ita labsannanto ti aniaman iti 
napalabas ket nadacdakesto pay.  “Ket cas cadagiti 
aldaw ni Noe, castanto ti yaay toy Anac ti tao” (Mateo 
24:37).  Ipagarup nga ammotayo a naim-imbag ngem iti 
Dios, ti sangkataoan wayaanna iti bagina dagiti saplit, 
pandemia ken didigra a bukodtayo met la nga inaramid. 
       Umay ti kanito a dagiti basol ket adu unayen nga 
andoran ti Apo, ‘ta dagiti basbasolna nacagtengda sadi 
langit, ket ti Dios linagipNa dagiti kinadangkesna” 
(Apocalipsis 18:5).  Inton aramiden ni Cristo dayta 

kaudian a pacdaar ta ti trabahoNa a mangibabaet para iti 
sangkataoan ket nalpasen, iti ania a sibay ti pakasaracan 
kenca?  Cas maysa nga ubing malagipco a nangngegco 
daytoy a mensahe a naicasaba iti bassit a simbaan idiay 
Puslinch, Canada.  Silalawag a naiparang dagiti padto.   
Dagiti petsa, imperio ken nacion, ti tsart a silalawag a 
nangiparang cadagiti padto, importanteda amin agsipud 
ta ita makitac dagiti padto a maipatpatungpalda iti sango 
dagiti matac, mabigbigaco ida no aniada a talaga.  
Agyamannac pay cadacuada a nangibingay cadagiti 
padto ken mesahe ti ballaag.  Adu cadatayo ti nangadal 
cadagiti padto ngem ita masacsiantayon ti pannaka-
ipatungpalda. 
       
DAGITI PANUNGPALAN A TIEMPO KEN TI 
NALINTEG 
 
       Para cadacuada nga immawat iti mangbalbaliw a 
pannacabalin ti evangelio ni Cristo, dagiti panggibus a 
tiempo isangbayda ti saan a maawatan a rag-o.  
Nabigbigda ti bukodda a kinalinteg nga awan no di ket 
“narugit a pagan-anay” (Isaias 64:6) ket inawatda ni 
Cristo ken ti kinalintegNa cas cucuada.  Ti pannacabalin 
ni Cristo ti nagbalbaliw iti biagda ken nangisaad 
cadacuada iti casasaad a maitunos iti pagayatan ti 
Namarsua.  “Pacaragsacac nga aramiden ti pagayatam O 
Diosco; wen ti lintegmo adda iti uneg ti pusoc (Salmo 
40:8).  
       Ti ili ti Dios inawatda ti pannakaisalacan babaen iti 
paaburNa ken pannakabalbaliw babaen iti pannaka-
balinNa.  Isu met la a Juan a nakaitedan iti paltiing dagiti 
padto a maibingay cadatayo, ibigana cadatayo a ti 
pannakabalinda naggapu iti nagtaudanda, Jesu-Cristo. 
Ngem dagitoy addada a naisurat, tapno patienyo a ni 
Jesus isu ti Cristo, ti Anac ti Dios; ken tapno gapu ti 
pammatiyo maaddaancayo ti biag iti naganNa” (Juan 
20:31).  Ti Apocalipsis ket nayon dagiti naimbag a 
damag ti pannakaisalacan.  Nupay casta, dagiti padto a 
naisurat iti maudi a libro ti Biblia ket naipacdaar a 
“Paltiing ni Jesu-Cristo” (Apocalipsis 1:1).  Dagiti padto 
ti kaudianan a tiempo ipanayagna ti pannacabalin ti 
maysa a nabileg a Dios a mangisalacan iti iliNa.  
“Nagasat ti bumasa ken dagiti agdengngeg cadagiti sasao 
ti padto, ket salimetmetanda dagiti banbanag a naisurat 
kencuana: ta ti pannawen asidegen” (Apocalipsis 1:3). 
        Dagiti panungpalan a tiempo saanda a mabutbuteng 
ti ili ti Dios.  Imbaga cadatayo ti Mangisacalantayo a no 
makitatayo a maipatpatungpalen dagitoy tanda ti 
panggibus a tiempo, rumbeng a “cumitacayo ket itangad-
yo dagiti ol-oloyo, ta ti pannacasubbottayo umasidegen” 
(Lucas 21:28).  Sigagagartayo nga aguray tapno 
makitatayonto ti Apotayo iti rupan-rupa.  Tarigagayan-
tayo ti mangipaay iti panagdayaw ken panagyaman iti 
Mannubbottayo a nangisacrificio iti amin para cadatayo.  

Nupay saantayo a maikari iti daytoy, nangaramid iti 
dalan a paglibasan para cadatayo.  Ti nagipadto a surat 
ibagana nga iti dayta naindaclan nga aldaw ti ili ti Dios 
tumangadda, bayat nga amin dagiti buteng ti basol ib-
ibusenna ti lubong ken dagiti agnaed kencuana, 
ipuccawtayo: “Adtoy, daytoy ti Diostayo, Isu ti inur-
uraytayo ken isalacannatayto; isu daytoy ni Jehova, Isu ti 
inur-uraytayo, agragsactayo ken agrag-otayo iti panangi-
salacanNa” (Isaias 25:9). 
       Ti panangsurot ti Adventista iti panangawat iti padto 
ket saan a ti mangsapul cadagiti canito ti apuy and 
azufre, no di ket tapno magun-odan ti naun-uneg a 
pannakirelasyon, pannakaipanayag ni Jesu-Cristo.  
Saantayo man a maikari, ammotayo saantayo a naaramid 
ti aniaman a manggu-od iti daytoy a pannakaisalacan, 
“ad-adipencami nga awan capapay-an; ta inaramidmi 
laeng ti rebbengmi nga aramiden” (Lucas 17:10).  
Bigbigentayo a masapul nga adda ti pannakabalin nga 
agtrabtrabaho manipud iti uneg, maysa a baro a biag 
manipud ngato, sacbay a mabaliwan dagiti tatttao 
manipud basol agturong iti kinasanto.  Dayta a 
pannacabalin isu ni Cristo.  Ti paraburNa laeng ti 
makapabiag iti awanan biag a bael ti cararua ket 
maguyogoy daytoy iti Dios, iti kinasanto.” – Steps to 
Christ, p. 18. 
   Iti naipadto a sirmata, Nakita ti adipen ti Apo ti ili ti 
Dios iti panagdaliasattayo agingga iti panungpalan ti 
tiempo.  Bayat a dagiti buteng ti panungpalan agpasarda 
iti lawlawda, ad-adda met ti isisinada iti daytoy a lubong 
agingga nga agbalin a naan-anay, awan kurangna nga 
agsanggir iti Dios.  Dagiti tali manipud ngato ti naipakita 
iti sirmata ket ti ili ti Dios sititibkerda a petpetpetan 
dagitoy a tali. 
       “Iti intayo pannakangngeg iti uni ti ragragsac ken 
arimbangaw ti ramrambac a casla nagtaud iti mang-
liwengliweng a baba, naalliawtayo. Nangngegtayo dagiti 
tabbaaw ti sapata, ti bulgar nga angaw ken ti nababa, 
narugit a kankanta.  Nangngegtayo dagiti kanta ti gubat 
ken ti kanta ti sala.  Nanangngegtayo dagiti instrumental 
a musica, ken napigsa a katkatawa a nalaocan iti 
panagilunod ken sangit ti leddaang ken napait nga asug 
ket ad-adda a nagagar nga agtalinaed iti nakipet, narigat 
a dalan.  Adu ti tiempo a napilitantayo a mangibitin ti 
sibubukel a pigsatayo cadagiti tali a dumacdackel bayat 
ti yaabantetayo. . . . 
       “Iti maysa a canito agkedkedtayo a makigasang-
gasat.  Ket ipuccawtayo: “Ti laeng namnamatayo ket 
panagtalec a naan-anay iti tali.  Isu ti nagbalin a 
pagsanggirantayo iti amin a narikut a dalan.  Saannatayo 
a paayen ita.’  Agkedkedtayo pay laeng ken nalidayan.  
Ket naisao dagiti balikas: ‘Ti Dios ti mangngig-iggem iti 
tali.  Saantayo nga agbuteng.’  Dagitoy a balicas ti inulit 
dagiti adda iti licodantayo a napakuyogan iti: ‘Saan-
Natayo a baybay-an ita.  InsangbayNatayo iti casta a 

kaadayo.” – Christian Experience and Teachings of 
Ellen G. White, pp. 182, 184. 
       Naan-anay a nagsanggir iti Dios, para cadagiti 
nalinteg dagiti kanibusanan a tiempo isu ti 
pakatungpalan dagiti padto ken ti sigurado a pannaki-
sarac iti Mangisalacantayo.  Dagiti pagbutbutngan a 
mapaspasamac iti agawlawtayo ket bunga ti pannaka-
ikkat ti mangsalacnib a parabur ti Dios.  Ngem 
agtalectayo Kencuana ken intedNa ti kariNa cadatayo a 
ti tinapay ken danumtayo ket siguradonto. (Isaias 33:16). 
 
DAGITI PANUNGPALAN A TIEMPO KEN 
DAGITI NADANGKES 
 
       Awanan iti mangisalacan a parabur ni Cristo, dagiti 
nadangkes ket addaan iti naiduma a kapadasan bayat 
dagiti panungpalan a tiempo.  Saanda a maawatan no 
apay a ti ili ti Dios ket agbiag iti wagas nga ar-
aramidentayo.  Ti pannakaisalacan ket maysa a misterio 
cadacuada.  ‘Isuda a kinayat ti Dios a nangipakaammoan 
no ania ti kinabacnang ti dayag daytoy a palimed iti 
tengnga dagiti Gentil, a ti caadda ni Cristo cadacayo isu 
ti inanama ti gloria” (Colosas 1:27).  Kumitada a 
sibubuteng bayat a ti lubong iti aglawlawda aglucat iti 
sango dagiti matada. 
       Ti nagan ti kaudian a libro ti Biblia ket naiduma, 
agsanggir iti pagsasao a pakaiyuloganna.  Cadagiti 
pagsasao ti Aleman ken Slavic cas pangarigan ket 
“Paltiing” ngem iti adu a pagsasao ti Latin nadakamat 
daytoy nga “Apocalipsis.”  Isu met la a libro, ngem ti 
personal a kapadasam ken Cristo ti mangikeddeng no 
dagiti padto a naipalaon ditoy ken ti pannakaitungpalda 
isu ti pannakaipanayag ti Mangisalacanmo wenno ti 
nakabutbuteng nga Apocalipsis. Bayat a mapaspasamac 
dagiti maudi a pasamac, malagip dagiti nadangkes ti 
maysa nga ili a nangiranud cadagiti mensahe ti pacdaar 
manipud cadagita a padto.  Cadagiti kaudian a canito 
casacbayan unay ti pannakaipacdaar dayta ‘Nalpasen – 
bayat nga agtalinaed dagiti maudi a raya ti asi – 
sumagmamano ti umawat iti mensahe ti evangelio ket 
makitiponda cadagiti nalinteg iti panagyaman para iti 
pannakaisalacanda iti paltiing.  Nakalidliday ta adu ti 
agkedked iti mensahe ti ballaag ket maiparocpoc ti 
apocalipsis cadacuada. 
      Dagiti naipadto a parang ipakitada ti asi ti Dios a 
naickaten, ngem iti kinapudno saan a ti Dios ti 
nangickat, no ti ti sangkataoan ti nangiduron Kencuana 
nga umadayo. Nagbaw-ing dagiti tattao cadagiti nai-
parsua babaen iti bukodda a pagayatan.  Dagiti pinarsua 
ibagada itan iti Namarsuada a saanen Isuna a maawat 
cadacuada. Saanda a casapulan ti Dios.  Patienda nga 
naim-imbag ti ammoda ngem iti Dios. 
       Ti kadackel ti basol ket dumacdackel a sipapaspas.  
“ngem ammoem daytoy, a cadagiti maud-udi nga al-

aldaw umaydanto dagiti aldaw a napeggad.  Ta dagiti 
tattao agayatdanto cadagiti bagbagida, naagumda iti 
pirac, managpasindayaw, napalangguad, mamaguy-
uyaw, nasukir cadagiti dadackelda awan panagyamanda 
saanda a nasingpet, awananda iti ayat a nacayanacan, 
awan pannacapnecda, managpadpadakes, saanda a 
managparbeng, nauyongda, gumurgurada cadagiti 
naimbag, mangliliput, nasubeg, natangsit, managayat 
cadagiti ragragsac, a nangnangrona ngem iti panagayatda 
iti Dios” (2 Timoteo 3:1-4). 
 
       Cadagitoy a versiculo, inladawan ni apostol Pablo ti 
casasaad iti panungpalan a panawen, a ti cagimongan ket 
naan-anay unay nga insinana ti bagina iti Dios isu a ti 
nakaparsuaan a mismo ket mangrugin a maperdi iti 
sidong ti dagsen ti pannakadadael.  Ti nataoan a bagi 
agbalin a nasukir, iti sumagmamano a pasamac manipud 
iti sakit ken dadduma manipud iti inggagara a panang-
dadael iti bagi. Ti nakaparsuaan ti lubong iti aglawlaw-
tayo, a nadagsenan iti kinaagum ti tao, mangrugin a 
madadael.  Ket kaskasdi, a gapu ta ammoda ken 
makitada ti pannakadadael ti kagimongan, ikarkaroda. 
Ipacdaar dagiti nadangkes a winayawayaanda dagiti 
bagbagida manipud cadagiti panglapped nga insaad ti 
Namarsua cadacuada.  ‘Nga icarianda ida ti panagwaya-
waya idinto nga isuda met laeng tagabu ida  ti kinarugit, 
ta no siasino ti pacaabacan ti maysa a tao isu met ti 
mangtagabu kencuana” (2 Pedro 2:19). 
      Ngem ita kuna ni Cristo, “nalpasen.”  Iti buteng, 
maamiris dagiti nadangkes nga awan ti maaramidanda. 
inlacsidda ti pannakaisalacan ket naan-anay a sumukoda 
iti kontrol ti kinadakes.  Makirangetda para cadagiti 
natda dagiti nabati a pamataudan. agruprupsa ti 
kagimongan iti aglawlawda, ket agsapsapulda iti maysa 
a mapabasol, agsipud ta dida mabalin nga aminen a 
dagiti mismo a basolda ti nangparmec cadacuada. 
       Nairekord ti Sao para cadatayo no ania ti 
mapasamac iti cagimongan ken nacaparsuaan a mismo 
no ilacsid ti maysa nga ili ti pagayatan ti Namarsuada 
cadacuada. “Adtoy ni Jehova aramidenNa ti daga nga 
agongaong, ken aramidenNa a langalang, ken Isu 
balictadenNa, ken iwarawaraNa dagiti agtaeng 
kencuana. . . .  Ti daga agongaongto unay, ken 
aglangalangto a naan-anay; ta ni Jehova insaoNa daytoy 
a sao. Ti lubong agdung-aw ken aglabas, ti lubong 
malpes ken aglabas, dagiti nangato a tattao ti daga 
malpesdanto.  Ti lubong met marugitan babaen cadagiti 
agtaeng kencuana; agsipud ta naglabsingda cadagiti 
linteg, kinaniwasda dagiti bilbilin, rinacracda ti 
agnanayon a tulag.  Gapuna a ti panangilunod inalun-
onna ti daga, ket dagiti agtaeng kencuana nasaracan ida a 
nacabasol: gapuna a dagiti agtataeng iti daga 
mapuuranda, ket bassit a tattao ti malabasan” (Isaias 24:, 
3-6). 

       Aniaman a didigra ken nakabutbuteng a nairekord iti 
pakasaritaan, dida mabalin a rugian nga idilig iti 
dandanin mapasamac iti daytoy a lubong.  Makitkitatayo 
ti panagadu dagiti ririboc.  Ti panagsacnap dagiti sakit ti 
pandemia, dagiti naballikug a pasamac iti paniempo, ti 
panagadu ti naranggas a panagsusupiat, ken ti 
pannakadadael ti nakaparsuaan – dagitoy amin ket 
pangrugian laeng ti umay. Para cadagiti nadangkes, ti 
panawen ti panungpalan ket pudno a maysa nga 
"Apocalipsis." 
 
MAYSA A TIEMPO TI ASI 
       Ita bayat nga agtalinaed pay dagiti kaudian a canito 
ti asi ti Dios, tunggal maysa cadatayo ket naikkan iti 
kaudian a dawat a mangpetpet iti parabur. “Ket 
nangngegco ti sabali a timec a naggapu sadi langit a cun-
cunana: Rummuarcay kencuana,O tattaoc, tapno dicay 
mairaman cadagiti basbasolna, ken tapno saanyo nga 
awaten dagiti saplitna” (Apocalipsis 18:4). Rumuar ditoy 
lubong ket sumina kencuana, ket ipaawatna a 
panangpetpet iti parabur.  Sipapasnec a tarigagay ti 
Namarsuatayo nga ipaayNa cadatayo dagiti kasayaatan a 
sagut ken punnoennatayo iti kinalinteg ni Cristo.  
“Gapuna pumanawcayo iti nagtengngaanda, ket 
suminacayo cuna ti Apo.  Ket saanyo a sagiden ti 
aniaman a di nadalus; Ket siac awatencayto,  Ket siacto 
ti Amayo, ket dacayont ti annacco a lallaki ken babbai; 
cuna ti Apo a mannacabalin amin” (2 Corinto 6:17, 18). 
       Ar-aramidentayo ti panagdaliasat ti biag iti tengnga 
dagiti peggad dagiti maudi nga aldaw.  Kasapulan a 
bantayantayo a siaannad ti tunggal addang ken 
siguradoen a sursurotentayo ti naindaclan a Pangulo.  
Adda iti tunggal ima ti panagduadua, kinaawan 
panagmatalec, panangsayang iti oras ken krimen.  
Naglacan a banag ti mangibulos iti rienda a panang-
kontrol iti bagi, ket agdisso iti rabaw ti rangkis agingga 
iti sigurado a pannakadadael. Anian a nagdackel ti asi a 
manglicmut ken mangsalsalacnib cadatayo iti tunggal 
canito.” – The Signs of the Times, Jan. 26, 1882. 
       Inawat ti ili ti Dios ti sagutNa a kinalinteg ni Cristo, 
“Kitaenyo no ania a kita ti ayat ti insagut cadatayo ti 
Ama, tapno managantay annac ti Dios, ket annacnatay 
ngarud.  Gapu itoy ti lubong saannatay nga am-ammo, 
gapu ta isu saanna a naammoan.  Ay-ayatec, ita annac-

natayo ti Dios; ket saan pay a maiparangarang no ania-
tayto; ammotayo nga no isu maiparangarangto, 
umaspingtayto Kencuana, ta isu makitatayto cas ti 
kinaisuna.  Ket isu-amin dagiti addaan itoy nga inanama 
Kencuana, aggugor a cas isu nadalus” (1 Juan 3:1-3). 
       Ita, gapu ta naawattayon ti sagut – ken nabalbali-
wantayo babaen iti daytoy – saantayo kadi nga ibingay 
daytoy iti sabali?  Ti mensahetayo ket saan a mensahe ti 
panagbuteng. Saantayo nga icasaba ti apuy ken azufre.  
Dagiti pasamac ket nairekordda a naimpadtoan tapno 
sica ken siac maammoan ti panawen a pagbibiagantayo. 
Ita a cas iti saan pay a pulos a napasamac, kasapulantayo 
nga ibinglay ti kinalinteg ni Cristo iti lubong nga 
agkasapulan unay iti panagbalbaliw. 
      “Agbibiagtayon  iti panawen nga agsacnap ti 
kinadangkes.  Dagiti peggad iti maudi nga al-aldaw 
pumuscolda iti aglawlawtayo,  ket gapu ta aglap-
lapusanan ti kinadakes ti ayat dagiti adu a lumamiis.  
Saan a kasapulan daytoy no ti amin umay ken Jesus ket 
sipupudno ken sipapammati nga agtalec Kencuana. Ti 
kinaemmaNa ken ti kinapakumbabaNa, no ipategtayo, 
mangyeg iti talna ken panaginana ken moral a 
pannakabalin iti tunggal cararua. 
       “Ti kinaababa ti tiempo maigunamgunam cas 
insentibo cadatayo a mangsapul iti kinalinteg ken 
pagbalinentayo ni Cristo a gayyemtayo.  Saan a daytoy ti 
naindaclan a motibo.  Ipaayanna ti raman ti 
kinamanagimbubukod. Nasken kadi a dagiti buteng iti 
aldaw ti Dios ket matengngel iti sangoanantayo tapno 
mapilittayo babaen ti buteng nga agturong iti umno a 
panagtignay? Saan coma a casta.  Makaay-ayo ni Cristo.  
Napno Isuna ti Ayat, asi ken dungngo.  IsingasingNa a 
makigayyem cadatayo, tapno makipagna cadatayo iti 
amin a tibbatibbacol a dana ti biag.  IbagbagaNa kenca, 
Siac ti Apo a Diosmo, makipagnaca Caniac, ket punoec 
ti dalanmo iti silaw.  Isingasing ni Jesus, ti Kinatan-oc ti 
Langit, nga itag-ayNa ti pannakicadua Kencuana 
cadagidiay umay Kencuana agraman dagiti dadagsenda, 
dagiti pagkapuyanda ken dagiti pakasecnanda.  
AramidenNa ida a patpatgenNa nga annac, ket iti udina 
ikkanNa ida iti tawid a napatpateg pay ngem cadagiti 
imperio dagiti ar-ari, korona ti gloria a nabacbacnang 
ngem iti aniaman a nangdekorasion iti kiday ti katan-
ocan a naindagaan nga ari. 

 
__________________________________________________________________________________________________ 
 Domingo,  Deciembre 4, 2022 
 

PANAWEN TI PANAGLALABAN 
 Ni Benjamin Thiel 
 
      Sipud pay di naliday a tiempo idi pinanawan dagiti 
immuna a nagannactayo ti pagtaenganda idiay hardin, 

nagbalinen a namnama ti tunggal mamati ti kumita iti 
aldaw nga agpatinggan ti basol, panagsagaba ken 

ladingit, ket iti udina makapagsublitayton iti nain-
langitan a pagtaengantayo.  Ti biag ditoy iti daytoy 
lubong ni basol ket addaan cadagiti dangadang, susuot 
ken sulsulisog nga isu ti pakigubalan ti tunggal tao.  No 
ut-utoben daytoy insurat ni Job, “Ti tao a naiyanac iti 
babai, ababa dagiti aldawna, ken napno iti riribuc” (Job 
14:1). Idi agangay iti pakasaritaan idi naipasango iti adu 
a karit, impuccaw ni David, “Ta ti cararuac sipupunno 
cadagiti ducducot ken ti biagco umadani ken tanem” 
(salmo 88:3). 
       Dagiti lallaki ken babbai iti intero a pakasaritaan 
nakirangetda cadagiti pisikal a pakarigatan, pinansial a 
pannakigubal, parikut iti relasion, pannakidangadang ti 
isip wenno ti emosion, ken pannakigubal maipaay iti 
salun-at wenno panagbiag.  Ngem cadagitoy amin a 
pannakigubal, adda ti bendito a namnama.  Nupay no 
dadduma, ti ima ti pammati ket mabalin a nakapoy, 
nupay no dadduma makigubaltayo a buyogan ti uppapay, 
duadua wenno liday, nupay kaskasano, uray iti 
kasipngetan, mabalintayo a petpetan dagiti nacas-
casdaaw a kari ti Dios. 
       Dagiti pannacabalin ti sipnget aguurnongda iti 
aglawlaw ti cararua ket kallobanda ni Jesus iti 
imatangtayo, ket no dadduma aguraytayo laeng iti 
ladingit ken panagsiddaaw agingga a lumabas ti ulep.  
Dagitoy a panawen ket nakabutbuteng no dadduma.  
Casla mapaay ti namnama ket ti uppapay ti 
manggammat cadatayo. Cadagitoy a nakabutbuteng nga 
oras masapul a sursuroentayo ti agtalec, agpannuray 
laeng cadagiti merito ti pannakaabbong, ken iti amin a 
kinaawan gawaytayo, kinaawan pannakaikari ti 
mangipurwak cadatayo cadagiti merito ti nailansa ken 
nagungar a Mangisalacan.  Pulos a saantayo a mapucaw 
no aramidentayo daytoy – pulos!” –  Testimonies vol. 1, 
pp. 309, 310. 
      Anian a nacacascasdaaw a kari!  Uray iti kasipngetan 
nga oras ti ririboc, uray pay no napaaytayo iti Nacris-
tianoan a pagnatayo.  No umasidegtayo Kencuana iti 
amin a saantayo a pannakaikari – iti casta,  ni Jesus, 
agtacder para cadatayo, ti Mangisalacantayo, Mangiba-
baettayo, saanNatayo a pagtalawen.  AwatenNatayo iti 
kinasiasinotayo, iti amin a kinaawan gawaytayo iti saan 
a pannakaikari.  Pulos a saannatayo a panawan a 
mapucaw agsipud ta Isu mamacawan “cadagiti amin a 
kinadangkesmo; isu a mamapia cadagiti amin a 
masacsakitmo” (Salmo 103:3) – uray ti nakaam-amac a 
sakit ni basol. 
       Ita iti daytoy naladaw nga oras ti pakasaritaan ti 
daga nga addaan cadagiti ulep a naurnong iti aglaw-
lawtayo, agtacder pay laeng ni Jesus a mangibabaet para 
cadatayo.  Maisangbaytayo ti kasotayo Kencuana ket 
sigurado a no italectayo ti amin Kencuana, maki-
kaduanto cadatayo ingga panungpalan. 

       Ti dackel a casapulantayo ket isu a mismo ti 
argumento ket agpakaasi a sipapasnec unay maigapu 
cadatayo. Ngem masapul a sapulen ti Apo a mangaramid 
cadagitoy a banag para cadatayo.  ‘Agdawatcayo ket 
maiccancayto.’ Ket  ‘saanna nga impaidam ti Anacna 
met laeng, no di ket inyawatna Gapu cadatayo amin, 
dina aya iparaburto cadatayo dagiti amin a banbanag?” 
Mateo 7:7; Roma 8:32.” – Steps to Christ, p. 95. 
       “Ti dara ni Jesus ket agpacpakaasi a buyogen iti 
pannacabalin ken kinaepectibo para cadagidiay naglicod, 
para cadagidiay nasukir, para cadagidiay nagbasol iti 
dackel a lawag ken ayat.  Agtacder ni Satanas iti 
makannawantayo a mangpabasol cadatayo, ket ti 
Mangibabaettayo agtacder iti makannawan ti Dios a 
mangidawdawat para cadatayo. Pulos a di naabac, uray 
maysa a kaso a naikumit Kencuana.  Mabalintayo ti 
agtalec iti Mangibabaettayo, ta ipakaasiNa ti bucodNa a 
merito maigapu cadatayo.  Denggen ti cararagNa sacbay 
ti pannakalipot ken pannakausigNa.  Denggen ti 
cararagNa para cadatayo; ta addatayo iti lagipNa.” – The 
SDA Bible Commentary vol. 7, p 948. 
       “Adda dagiti sicsicor ti nasingpet; ngem ni Jehova 
ispalenna cadacuada amin” (Salmo 34:19). 
     
TI PANAWEN TI RIRIBOC 
 
       Mabalin nga adu ti pakarigatan no aglayag iti 
nalayang a taaw. Masansan a maipasango iti 
sumagmamano cadagiti karirigatan no umas-asideg iti 
tacdang.  No dadduma no agbiaheac cadagiti barko a 
dadackel wenno babassit, agsakitnac gapu iti baybay ket 
kalikagumac ti agsubli iti namaga a daga. Ngem bayat a 
masarsaripatpatan ti daga iti udina, masansan nga ad-
adda a naririboc ti maudi a paset ti panagdaliasat.  Ti 
peggad dagiti agbettac a dalluyon, agos ken bato ti 
mabalin a mamagpeggad iti ipapatay wenno panna-
cadadael iti aniaman a canito. Tapno makasanglad iti 
umiso a lugar ken natalged, masapul a maituding ti dalan 
ken maisagana a naimbag ti barko wenno bilog sacbay 
nga agsanglad tapno maliclican ti pannakaisadsadna iti 
tacdang.  Isu nga iti panagdaliasat ti biagtayo, mabalin 
nga agsakit ken mabannogtayo iti daytoy lubong ti basol 
ken panagsagaba ket iliwen nga adda coman idiay langit. 
Bayat ti panangseggatayo, buyogen ti rag-o a maamiris-
tayo nga umas-asidegtayon iti nainlangitan nga aplaya.  
Ngem ti maudi a paset ti panagdaliasat ket addaan 
cadagiti peggad a masapul a maaramid a nasacsacbay 
unay ti panagsagana. Ti aramid ken panagsaganatayo ti 
mangikeddeng no kasanotayo a maimatonan ti panawen 
ti pannakidangadang iti masangoanan. Nakasaganaca 
kadin para iti kaudian a panagsanglad kabulon ti amin a 
riribocna?  Kasano ti panagsaganatayo?  

BALLAAGAN TI SABALI      
 
       Ita adda pay laeng gundaway para cadagiti tattao 
nga umasideg ken Jesus, ti naindaclan a Nangato a Padi, 
ket padasen ti pannakapacawan ken cappia a libre nga 
idiayaNa.  Mabalintayo ti agsagana para iti panawen ti 
pannakigubal babaen iti panangibingay iti mensahe ti 
pannakaisalacan iti lubong iti aglawlawtayo bayat nga 
adda pay probasyon. 
       Adu dagiti natalna, a casla matmaturog. Kunada, 
‘No impadto ti padles ti pannakaipatungpal ti panag-
ngilin  iti Domingo, sigurado a maipaulogto ti linteg,’ 
ket gapu ta nakagtengda iti daytoy a konklusion 
agtugawda a sitatalna a mangnamnama iti pasamac, a 
liwliwaenda ti bagbagida iti kapanunotan a salacniban ti 
Dios ti iliNa iti aldaw ti ririboc.  Ngem saanNatayo nga 
isalacan ti Dios no awan ti panangikagumaantayo 
nga aramiden ti trabaho nga inkumitNa cadatayo. 
Masapul a masaracantayo a simamatalec a mangar-
aramid iti pagrebbengantayo cas naridam a soldado, di la 
ket ta magun-od ni Satanas ti gundaway nga isu ti 
pagrebbengantayo a lapdan. 
      Rumbeng a sipapasnec nga adalentayo ti Sao ti Dios, 
ken agcararagtayo a sipapammati a lapdan ti Dios dagiti 
pannacabalin ti sipnget, ta agingga ita ti mensahe ket 
naidanon pay lang iti manmano, idinto a ti lubong ket 
malawagan coma iti dayagna.  Ti agdama a kinapudno – 
dagiti bilbilin ti Dios ken ti pammati ni Jesus – saan pay 
laeng a naiyallangogan cas rebbengna.  Adu dagiti 
dandani adda iti uneg ti anniniwan dagiti bukodtayo a 
ruangan para iti pannakaisalacanda nga awan pay ti 
naaramid a personal a peksa. 
       “Saantayo a nakasagana para iti panawen a masapul 
nga agserran ti trabahotayo. . . .  Ti kontrobersia para iti 
Aldaw a Panaginana ti mangilucat iti soheto cadagiti 
tattao, ket maipaayto ti gundaway tapno maiparang 
dagiti sagudayen ti pudno a Sabbath. . . . 
       “Tiemponan para iti ili ti Dios nga agtrabaho a saan 
pulos a naaramid idi, gapu iti yaadu ti kinadangkes.  Ti 
agbuteng iti Dios, naanep coma ti ili a mangsalimetmet 
cadagiti bilbilin ti Dios, saan laeng nga iti cararag, no di 
pay iti tignay; ket daytoy ti mangisangbay iti kinapudno 
iti sango dagidiay pulos a di pay nakangngeg iti daytoy.  
Ti lubong ket naabbungotan iti kinaulbod ken kinadakes, 
ket dagidiay inaramid ti Dios a pagidulinan iti lintegNa 
ken ti nadalus a relihion ni Jesus masapul a determinado-
da a mangpalubos ti lawagda nga agsilnag.” – The Ellen 
G. White 1888 Materials, pp. 502, 503. 
 
NAIPAUGALIN A PANAGSANGGIR ITI 
DIOS 
 
       Sipupudno a naisao a ti kababalin maipanayag iti 
tiempo ti krisis.  Tapno makapagtacder a natibker iti 

masangoanan a krisis, masapul nga aramidentayon nga 
ugali ti agsanggir iti Dios babaen iti pammati ti tunggal 
aldaw.  Ti gagangay a nataoan a tignay iti tiempo ti 
ririboc ket agdanag, agreklamo, lumaban, aglemmeng 
wenno tumaray. Imbes nga aramiden ti aniaman 
cadagitoy, ti masansan nga ulit-uliten nga aramiden 
wenno ugalitayo ket agparintumengtayo a makigubal iti 
Dios iti kararag babaen ti pammati. 
       “Ti panawen ti panagsagaba ken leddaang iti 
masangoanantayo gutogutenna ti pammati a macaandor 
iti pannakabannog, pannakatactac ken bisin – pammati a 
saan a kumapuy, nupay nakaro ti pannakasuotcna.  Ti 
panawen ti probasyon ket naipaay iti amin tapno 
agsagana para iti dayta a tiempo.  Nangabac ni Jacob 
gapu ta napinget ken determinado.  Ti balligina ket 
maysa a pammanecnec ti pannacabalin ti napinget a 
cararag.  Amin a mangpetpet cadagiti karkari ti Dios, cas 
ti inaramidna, ket agbalin a napasnec ken ti kinapinget a 
cas kencuana, agballiginto a cas iti panagballigina.  
Dagidiay a saan a naannugot a mangilacsid iti bagida, 
tapno agsagaba iti sangoanan ti Dios, tapno agcararag iti 
napaut ken napasnec para iti bendisionNa, saandanto a 
magun-od dayta.  Makigubal iti Dios – manmano ti 
makaammo no ania dayta!  Anian a manmano ti 
makagun-od cadagiti cararuada iti panangsurot iti Dios 
buyogen ti kinapinget ti tarigagay agingga a tunggal 
pannacabalin ket addan a nabennat. No dagiti dalluyon ti 
pannakauppapay nga awan ti pagsasao a makaiyebkas, 
lapunosenda ti agpakpakaasi, anian a manmano ti 
kumpet a buyogen ti di sumuko a pammati cadagiti kari 
ti Dios. 
       Dagidiay mangisansanay iti bassit laeng a pammati 
ita, naindaclan ti peggadda a matnag iti sidong ti 
pannacabalin ti sinasatanas a pangallilaw ken ti bilin a 
mangpilit iti konsiensia.  Ket uray no naanduranda ti 
suot, matnagdanto iti naun-uneg nga uppapay ken tuoc 
iti panawen ti ririboc, agsipud ta pulos a saanda nga 
inaramid nga ugali ti agtalec iti Dios.  Dagiti leksion ti 
pammati a binaybay-anda, mapilitandanto a mangsur-
suro iti sidong ti naamac a panangpilit ti pannakaupay.” - 
The Great Controversy, pp. 621, 622.  
 
NAPAKAWANEN DAGITI BASBASOLTAYO! 
 
       Napartac nga umay ti panawen nga ibaba ni Jesus ti 
insensario iti nailangitan a santuario ket maiyebcas 
dagiti sumaganad a sasao: Ti nakillo agaramid laeng iti 
kinakillo, ket ti narugit, narugit laeng; ket ti nalinteg, 
nalinlinteg pay coma ket santo nasansanto pay coma” 
(Apocalipsis 22:11). 
       Tapno makapagtacder iti panawen ti pannakigubal, 
inton saanen a mangibabaet ni Jesus para iti tunggal 
maysa cadatayo iti nainlangitan a santuario, nasisita 
babaen iti parabur ti Dios a dagiti basbasoltayo ket 

mapunasdan babaen iti dara ti Cordero.  “Nagasat 
dagidiay mapacawan dagiti kinadakesda” (Roma 4:7). 
       “Parigatenda dagiti cararuada iti sangoanan ti Dios, 
nga itudoda ti napalabas a panagbabawida cadagiti adu a 
basolda, ken agpacaasida iti kari ti Mangisalacan: ‘Isu 
cumpet coma iti pigsac, tapno makicappia coma caniac; 
wen isu makicappia coma caniac’ [Isaias 27:5].  Saan a 
mapaay ti pammatida gapu ta saan a dagus a masung-
atan dagiti cararagda.  Nupay agsagsagaba iti kakaruan a 
panagdanag, panagbuteng, ken pannakaririboc, dida 
isardeng dagiti panangibabaetda. Immiggemda ti pigsa ti 
Dios a cas iti panangtengngel ni Jacob iti Anghel; ket 
dagiti ‘pagsasao dagiti cararuada ket: ‘Saanca a 
palubosan malacsid no Bendisionannac.’ 
       No saan coma nga immun-una nga imbabawi ni 
Jacob iti basolna iti pananggun-odna iti kalintegan ti 
inauna babaen ti panangallilaw, saan coma a dinengngeg 
ti Dios ti cararagna ket siaasi a nangtaginayon iti biagna.  
Ngarud iti panawen ti ririboc, no ti ili ti Dios addaan iti 
saan a naiconfesar a basbasol nga agparangto iti 
sangoananda bayat ti pannakatutoocda gapu iti buteng 
ken panagsagaba, mabalin a maparmecda; ti kinaawan 
namnama ti mangputed iti pammatida ket dida 
mabalin ti maaddaan iti panagtalec nga agpakaasi iti 
Dios para iti pannakaisalacan.  Ngem bayat nga 
addaanda iti nauneg a kapanunotan iti saanda a 
pannakaikari, awananda iti ipanayag a nailemmeng a 
biddut.  Dagiti basbasolda ket immunan iti 
pangocoman ket napunasdan ket saanda metten a 
malagip. 
     “Amin a mangikagumaan a mangekskyus wenno 
mangilemmeng cadagiti basolda, ken mangipalubos 
cadagitoy nga agtalinaed cadagiti libro ti langit, a di 
naiconfesar ken di napacawan, parmekento ida ni 
Satanas. . . .  Dagidiay  a mangitantan iti panagsagana 
para iti aldaw ti Dios, saandanto a  magun-od daytoy iti 
tiempo ti ririboc wenno iti sumarsaruno a tiempo.  Ti 
caso ti amin a cacasta ket awanen iti namnama. 
     "Dagidiay agcuncuna a Cristiano a dumanon iti dayta 
maudi a nakabutbuteng a panagsusupiat a di 
nakasagana, iti uppapayda, ipudnoda dagiti basolda 
babaen cadagiti sasao a sumsumged a 
panagleddaang, bayat a dagiti nadangkes agrag-oda 
gapu iti pannakariribocda. Dagitoy a panagconfesar 
ket addaan iti isu met laeng a cababalin a cas idi 
kenni Esau wenno kenni Judas.  Dagidiay agar-aramid 
cadagitoy, dung-awanda iti resulta ti salungasing, ngem 
saan iti basolda.   Awan ti maricnada a pudno a 
panagbabawi, awan ti pananggura iti kinadakes. 
Bigbigenda ti basolda, babaen ti panagbuteng iti dusa; 
ngem, cas ken Faraon idi un-unana, agsublida iti 
panangkaritda iti Langit no maickat dagiti ocom." – 
Ibid., pp. 619, 620. 

       Saanto   a mapagbaw-ing ni Jacob. Ammona a naasi 
ti Dios ket nagdawat iti asiNa.  IntudoNa ti napalabas a 
ladingitna ken panagbabawina cadagiti basolna ket 
indagadagna ti panagpakaasina a mawayawayaan 
manipud iti ima ni Esau.  Casta nagtultuloy ti 
panagpacpacaasina iti intero a rabii. Baya titi 
panangrepasona cadagiti napalabas a biddutna,  isu ket 
ngannganin mauppapay. Iniggemna a sititibker ti angel, 
ket intultuloyna ti panagpakaasina buyogen dagiti 
makapaupay, napasnec nga kiddaw agingga a nagballigi.  
Castanto met cadagiti nalinteg.  Baya titi 
panangrepasoda iti napalabas a biagda, ngannganin 
lumned ti namnamada.  Ngem baya titi panangamirisda a 
caso daytoy ti biag ken patay, sipapasnecdan nga 
immasug iti Dios ket nagdawatda Kencuana mainaig iti 
napalabas a ladingit ken napakumbaba a panangibabawi 
iti adu a basolda. . . .  Casta a maidaton iti Dios dagiti 
napasnec a dawatda iti aldaw ken rabii.” – Spiritual 
Gifts, vol. 3, p. 133. 
    Itan ti tiempo a makicappia iti Dios ken kiddawen ti 
pannakapakawan dagiti basoltayo.  Itan ti tiempo nga 
ilacsid dagiti banbanag a mangpasardeng cadatayo a 
mangaramid iti naan-anay nga isusuko iti Dios. 
 
PUKAWEN TI KINAINDAGAANTAYO 
 
       Kabayatan ti maudi a panawen ti pannakigubal, 
amin a kinaindagaan – aniaman a kaudian a 
pannakaisinggalut iti daytoy daga – maibusto.    Iti 
inaldaw a Nacristianoan a pannagnatayo kumita ken 
Jesus, a Gayyemtayo, Inauna a Cabsattayo, 
Mangibabaettayo, Isu ti amin-amintayo, datayo met 
pucawentayo ti pannakaisinggaluttayo cadagiti 
naindagaan a banbanag.  Dagiti banbanag nga adda 
cadatayo ditoy, ramramitda laeng nga agservi iti 
casapulantayo, kasapulan ti sabali ken ti pakaigapuan ti 
kinapudno.  Kumitatayo iti ciudad nga addaan iti 
pundasyon, a ti nangibangon ken nangaramid Isu ti Dios.  
Nupay daytoy ti agbalin a pokustayo ti tungpal biag 
bayat ti panawen ti pannakigubal, mapukawto ti aniaman 
a pisikal a pannakaisinggalut iti daytoy a lubong. 
       “Dagidiay a makitinnulong iti Dios awanto ti 
disposisionda a makipaset cadagiti nadumaduma a 
mainugot iti paglinglingayan; saandanto a sapulen ti 
ragsac ken pakaragsacan. . . .  ti naindaclan a trabaho ti 
pannakasubbot isunto ti umuna nga utobenda.  
Pannangan ken panaginum ken panagcawwes, balbalay 
ken dagdaga, maikadduadanto laeng a banag.” – 
Daughters of God, p. 16. 
       Dagiti balbalay ken dagdaga awanton ti usar 
cadagiti sasantos iti panawen ti ririboc ta masapuldanto a 
libasan dagiti nakapungtot a bunggoy, ket iti dayta a 
tiempo saan a mailaco ti sanicuada tapno maidur-as ti 

pakaigapuan ti agdama a kinapudno.  Naipakita caniac a 
pagayatan ti Dios nga umickat dagiti sasanto manipud iti 
tunggal pakadagsenan sacbay a dumteng ti tiempo ti 
ririboc, ket makitulagda iti Dios babaen iti sacrificio.  
No adda ti sanicuada iti rabaw ti altar ket sipapasnecda 
nga agsaludsod iti Dios maipaay iti pagrebbengan, 
isuroNanto ida no kaano nga ilacoda dagitoy a banag.  
Nawayadanto ngarud iti tiempo ti ririboc ket maawan 
dagiti mangbarado a mangpadagsen cadacuada” – Early 
Writigs, pp. 56, 57. 
       Am-ammotayo coma itan dagiti bagbagitayo a cadua 
ti Dios babaen ti panangpanecnec cadagiti kariNa. 
Irekord dagiti anghel ti tunggal cararag a napasnec ken 
sincero. Kaykayattayo coma nga isardeng ti 
naimbucodan a pannakapnec ngem ti panangbaybay-
a iti pannakilangen iti Dios.” – The Great Controversy, 
p. 622. 
       “Ti pakasaritaan ni Jacob ket maysa met a talged 
tapno saan nga ibelleng ti Dios dagidiay naallilaw ken 
nasulisog ken naliputan nga agbasol, ngem ketdi 
nagsubli Kencuana buyogen ti napudno a 
panagbabawi. Bayat a sapsapulen ni Satanas a 
dadaelen daytoy a klase, ibaon ti Dios dagiti 
anghelNa a mangliwliwa ken mangsalacnib 
cadacuada iti panawen ti peggad.  Dagiti pangraut ni 
Satanas ket narungsot ken determinado, nakaam-amac 
dagiti pangallilawna; ngem ti mata ti Apo adda cadagiti 
tattaoNa, ket dumngeg ti lapayagNa cadagiti kiddawda.  
Dackel ti rigatda, dagiti gil-ayab ti urno casla dandanin 
mangtalipopos cadacuada; ngem ti Mangpakinis 
pagbalinenNanto ida  a cas iti balitoc a naglasat iti apuy.  
Ti ayat ti Dios cadagiti annacNa bayat ti panawen ti 
kakaroan a pannubocda ket napigsa ken nadungngo a cas 
cadagiti aldaw ti kainitan a kinarang-ay; ngem 
kasapulanda ti maikabil iti urno ti apuy; ti 
kinaindagaanda masapul a maibus tapno naan-anay 
a mayanninaw ti ladawan ni Cristo.” – Ibid., p. 621. 
     
TI PANAWEN TI PANNAKIGUBAL 
NAGPATINGGA 
 
       Agyaman iti Dios ta ti panawen ti pannakigubal ket 
nagpatinggan a buyogan iti nacascasdaaw a talged 
manipud iti Dios a mismo.  Cas "cadagiti nalinteg iti 
agsagsagaba nga isipda. . . . umawagda iti Dios iti aldaw 
ken rabii para iti pannakawayawaya manipud iti ima 
dagiti nadangkes a nanglawlaw cadauada"  (SR ,p. 97).   
Denggen ti Dios dagiti cararag ken pakaasida, ket ti 
timec ti Dios casla la adu a danum a mangyugyog 
cadagiti langit ken daga, dagiti pasdec ket mayugyog 
ken madadael.  Dagiti sibibiag a sasantos, 144,000 ti 

bilangda, ammo ken naawatanda ti timec, idinto a dagiti 
nadangkes ipagarupda a gurrood ken gin-gined.  Inton 
saoen ti Dios ti oras, IparocpocNa cadatayo ti Espiritu 
Santo ket dagiti rupatayo mangrugin nga aglawag ken 
agraniag iti dayag ti Dios cas ti rupa ni Moises iti 
bimmaba maipud Bantay Sinai.” – Early Writings, p. 14. 
       Inladawan pay ti mensahero ni Jehova: "Ket 
nangngegco ti naballigi a dir-i ti balligi, napigsa, ayug ti 
musica ken nalawag. Kimmitaac iti bunggoy nga, iti 
apagbiit sacbayna, addada iti casasaad nga agsagsagaba 
ken balud.  Nabalictad ti pannakabaludda. Nagloriaan a 
lawag ti nagraniag cadacuada.  Anian a nagpintas ti 
langada! Amin a marka ti magugoran ken 
pannakabannog - awanen, ket makita ti salun-at ken 
kinapintas iti tunggal rupa. Dagiti cabusorda, dagiti 
pagano iti aglawlawda, napasagda a casla natay a tattao; 
saanda a maibturan ti lawag a nagsilnag cadagiti naispal, 
tattao a nasantoan. Daytoy a lawag ken dayag, agtalinaed 
cadacuada, agingga a makita ni Jesus cadagiti ulep ti 
langit, ket dagiti matalec, nasuboc a bunggoy ket 
nagbaliwda iti apagbiit, iti apagkirem ti mata, manipud 
dayag agingga iti dayag. Ket naglucat dagiti tanem, ket 
rimmuar dagiti sasantos, nacawwesan iti imortalidad, 
ipucpuckawda: ‘Naparmec ti patay ken tanem,’ ket 
agraman dagiti sibibiag a sasanto nagpangatoda a 
mangsabat iti Apoda iti tangatang, bayat a dagiti 
nabacnang nga ayug musica nga ikkis ti dayag ken 
balligi ket adda iti tunggal imortal a dila.” – Christian 
Experience and Teachings of Ellen G. White, p. 178. 
        Cacabsatco a lallaki ken babbai, maysa a 
nacacascasdaaw a masacbayan ti adda iti sangotayo – ket 
tiemponan ti panagsagana para iti bagyo ken panawen ti 
pannakigubal sacbay ti kaudian a yaasideg iti 
nainlangitan a tacdang. Bayat iti panangamiristayo iti 
biagtayo, nakasaganatayo kadin a sumango iti daytoy a 
panawen nga adda laeng iti sangotayo? Iti panagayat 
cadagiti cararua iti aglawlawtayo, sipapasnectayo kadi 
nga ipapaay ti maudi a ballaag cadagiti tattao a cas iti 
rumbeng? Ugalitayo kadi ti agpannuray a naan-anay iti 
Dios wenno agpannuraytayo kadi iti sumagmamano a 
naindagaan a sarapa?  Mabalin a maricnatayo ti naan-
anay a di pannakaicari ngem saan nga agtalinaed a di 
napakawan; ti dara ni Jesus ti mangpunas cadagiti 
basbasoltayo. Daytoy ken tunggal canito, napanca kadin 
ken ni Jesus? Nabuggoancayo kadin iti dara ti Cordero? 
Surotentayo ti Cordero, ket bayat nga iturongtayo dagiti 
matatayo ken ni Jesus, ti pannakaikapettayo cadagiti 
naindagaan a banag, dagiti banag nga asidegen a 
lumabas, ket agkupasto nga agbalin a di napateg.  
Tulongannatayo coma ti Dios a mangaramid iti daytoy a 
panagsagana para iti panawen ti pannakigubal! 

Mierkules, Deciembre 7, 2022 
 

KINAPUDNO ITI PANAWEN TI KRISIS 
Ni Radu Ionita  

                         
        
       “Ania ti kinapudno?”  (Juan 18:38).  Impagarup ti 
mahistrado a Romano a ti balud iti sangona addaan iti 
sungbat. Ngem nacalcaldaang ta saanna a pinadas ti 
naguray iti sungbat. Anian  a pucaw, nacaam-amac a 
pucaw, . . . ti saan a mangammo!  Naammoanna coma!  
Ti Kinapudno a naipersona ket addan iti sangona, ngem 
saan nga intuloy ni Poncio Pilato ti nangammo.  Datayo 
ngay met? “Saanmo nga ammo. . . .” (Apocalipsis 3:17), 
ibaga ti Pudno a Sacsi iti tunggal maysa cadatayo ita. 
       Ti kadacsan a banag para ken Pilato ket saanna nga 
ammo nga adda isuna iti krisis ti biagna!  Ipagarupna ni 
Jesus ti agpeggad, saan nga isuna.  Ipagarupna isuan ti 
ocom – ken nasayaat lang isuna!  Anian a nagdackel a 
pannakaallilaw! Nalabit a dayta a kababalin ti mangi-
paay kencuana iti biag nga agnanayon. Cadagita a 
sumagmamano nga oras inkeddengna ti gasatna iti 
agnanayon.  Iti ayanna a mismo, nakatacder iti 
imatangna, Maysa a naabbungotan iti napakumbaba a 
caasping ti maysa a balud, Isu "ti Dalan, ti Kinapudno 
ken ti Biag" (Juan 14:6).  Casla kautibo ti langaNa, ngem 
Isu ti Mangwayawaya.  “Adda idi Kencuana ti biag, ket 
ti biag isu idi ti silaw ti lubong” (Juan 1:4).  Ngem naan-
anay a pinalabas ni Pilato dayta! Saanna nga ammo. . . . 
      Ania coma ti naaramidmo iti dayta a kasasaad?  
Sinapul ken sinurotmo kadi coma ti kinapudno iti 
aniaman a wagas? 
       Wen gayam, addaca kadi iti krisis ita? Siac kadi? 
Kasanon ngay no casta nga agpayso, ditay ammo, cas 
ken Pilato, ipapantayo kadi nga adda ti sabali a mabalin 
nga agpegpeggad?  Cadatayo amin, mabalin nga ibaga ti 
Apo:  “No maawatam, coma laeng, sica met uray iti 
daytoy laeng nga aldaw, dagiti maipapan iti talnam! 
Ngem ita nailingedda cadagiti matam”  (Lucas 19:42). 
       Ita masapul nga ammotayo, patgec a cacabsat!  No 
bigat mabalin a naladaw unayen!  Masapul a maammo-
antayo ti kinapudno a mangruc-at cadatayo. (Juan 8:32). 
 
TI KAINDACLAN A KRISIS – DIRETSO NGA 
ADDA ITI SANGOANAN 
 
       Agtuturay ken estadista, agpampanunot a lallaki nga 
agtakem iti saad ni talec ken turay, lallaki ken babbai iti 
amin a klase. . . . bigbigenda a dandanin mapasamac ti 
maysa a banag a naindaclan ken mangibanag – a ti 
lubong ket addan iti ngarab ti nacascasdaaw a krisis.” 
– Education, p. 179. 

        “Ti suppiat nga adda cadatayo ita isunto ti 
kaamacan unay a masaksian.” – Testimonies for the 
Church, vol. 6, p. 407. 
        "Ti panawen ti ririboc a pulos a saan pay a 
napasamac idi, ‘ket asidegen a mailucat cadatayo; ket 
kasapulantayo ti maysa a kapadasan nga awan pay 
cadatayo ita, nga adu dagiti masadot unay a manggun-od 
iti daytoy.  Masansan a ti ririboc ket dacdackel iti 
panangsegga ngem iti kinapudno; ngem saan a pudno 
daytoy iti krisis iti sangoanantayo.  Ti kalawagan a 
presentasion dina madanon ti nagdackel a rigat. Iti 
dayta a tiempo ti pannuboc, tunggal cararua masapul nga 
agtacder para iti bagina iti sango ti Dios." – The Great 
Controversy, p. 622. 
       Ti naimbag a damag ket inkari ken binayadan ti 
Dios ti pannakaisalacantayo.  “Ay, ta daydiay nga aldaw 
naindaclan, iti casta nga awan ti capadpadana; isu met 
laeng ti pannawen ti panagrigat ni Jacob, ngem isu 
maisalacanto kencuana” (Jeremias 30:7). Cas iti 
panangparmec ni Jacob iti dayta a nakaam-amac a 
ririboc, masapul met nga agballigitayo! 
       “Nagballigi ni Jacob agsipud ta napinget ken 
determinado.  Ti balligina isu ti pammanecnec ti 
pannacabalin ti napinget a cararag.  Amin a mangpetpet 
cadagiti carcari ti Dios, cas ti inaramidna, ken agbalin 
cas iti pasnec ken pingetna, agballiginto cas ti 
panagballigina.” – Ibid, p. 621. 
       Nupay nangaramid ti Dios iti nawadwad a sagana 
para iti pannakaisalacantayo ken nagbayad iti awan 
patinggana a gatad para iti dayta, saan nga amin nga 
annacNa ket maisalacan. Ania ngay kenca? Ania met 
caniac? 
       “Dagidiay saan a nakasagana a mangilacsid iti 
bagida, agsagaba iti sangoanan ti Dios, agcararag iti 
napaut ken napasnec para iti bendisionNa, saandanto a 
magun-odan. Makigubal iti Dios – kasano kabassit ti 
makaammo no ania daytoy.  Anian a manmano ti 
nangiyasideg iti cararuada a mainugot iti Dios a buyogen 
ti kinapinget ti tarigagay agingga a tunggal pannacabalin 
ket nabennat.  Inton a dagiti dalluyon ni uppapay nga 
awan ti pagsasao a makaipeksa ket lapunosenna ti 
agkidkiddaw, kasano kabattaway ti agkapet cadagiti 
carcari ti Dios a buyogan ti di sumuko a pammati.” – 
Ibid. 
     Maysa a nakaam-amac a ballaag!  Tulongannatayo 
coma ti Apo ita tapno agriing ket agsagana! 

TI NAPATEG A KINAPUDNO 
  
       Ti kinapudno ket napateg no maawatan ken no 
awatentayo daytoy.  Isangbayna ti biag, ti biag ti Dios, 
libre a naited cadatayo babaen iti plano ti 
pannakaisalacan, “ket ti biag naiparangarang, ket 
nakitami, ket panecnecnmi, ket ipacaammomi cadacayo 
ti biag, daydiay biag nga agnanayon, nga adda idi iti 
Ama, ket naipakita cadacami”  (1 Juan 1:2).  Iti 
pannakaammo iti kinapudno ikabilnatayo iti naparaburan 
a kasasaad; napalubosantayo a makakita iti sibubukel a 
ladawan, tapno maawatan dagiti makagapu, dagiti 
nagbanagan ti proyekto, aramiden dagiti umno a 
panagpili – ket iti ngudona – sagrapen dagiti makaay-
ayo, tinarigagayan a resulta. 
       “Ania ti kinapudno?” dinamag ni Pilato 2,000 a 
tawen ti napalabas ket ita ti saludsod ket ad-adda a 
maiyanatup ngem idi.  Ania ngata no impaayanna ti 
tiempo a dimngeg?  Nalabit dimngeg coma cas ken ni 
Nicodemo, maysa a diretso, makapabuteng, ngem 
makabalbaliw iti biag a sungbat, ipalgac kencuana ti 
pannakaisalacan ti cararuana!  Ngem saanna nga 
inaramid. . . . 
       Itan ti tiempotayo!  Damagentayo ti bagitayo.  
Pudno kadi a kayatco a maammoan ti kinapudno 
maipapan iti bagic, maipapan iti cararuac?  No pudno a 
mabisintayo iti kinapudno, mapnectayo; nakarkaronto 
pay para cadatayo ngem ti umiso a pannakaammo 
maipapan cadagiti banag wenno prinsipio a nairaman.  
Ti kinapudno isu ti napateg a Persona ni Jesus, ti Anac ti 
Dios ken Anac ti tao.  Saan laeng nga adda Kencuana ti 
kinapudno maipapan iti amin a banag.  Isuna ti 
Kinapudno.  Ken nakarkaro ngem iti dayta, Isuna ti 
solosion ti aniaman a krisis,  Isuna ti Pannakaisalacan, 
idiayaNa ti Bagina cadatayo: “Siac ti dalan, ti kinapudno 
ken ti biag” (Juan 14:6). 
     
TI  KINAULBOD 
 
       Sipud pay idi tiempo ti kayo ti pannakaammo iti 
naimbag ken dakes, ti allilaw ket naisinggalut iti 
kinapudno. No idi Kalman ket namarkaan cas "peke a 
damag" inton bigat ket mabalin a masaracan cas 
"napaneknekan a siensia" ken agsinnubli; ta “ti 
kinapudno maipasag iti dalan” (Isaias 59:14). 
       “Manipud idi rugi ti panagrebeldena, inyeg ni 
Satanas ti kinaulbod a nalaocan iti sumagmamano a 
kinapudno.  “Isu ket ulbod ken ama ti kinaulbod.”  
“Situtured nga agulbod ta saan a dusaen ti Dios ti basol” 
(Genesis 3:4).  Ket “iti napigsa a timec” ni Jehova saan a 
mangisalacan!  Babaen iti panangawat iti allilawna, 
nadadael ti nataoan a galad ken naaramid a di maitunos 
iti kinapudno. 

       “Addaantayo cadagiti mata a pangkita ket saantayo 
a makita” (Ezequiel 12:2).  Iti panawen ti krisis, daytoy a 
kinabulag ket kumarkaro pay.  Iti krisis, mariribocantayo 
ken agduyostayo nga agtignay imbes nga agtignaytayo a 
nainsiriban ken sipapanunot. Nalacatayo a maallilaw 
cadagiti buteng ken riknatayo a mangballicog iti 
kinapudno.  Makitatayo laeng dagiti “higante ket 
datayo” iti bukodtayo a panagkita dodon laeng” 
(Numeros 13:33).  Ti ririboc ti krisis pabassitenna ti 
tiempo a kasapulan para iti kalmado a panangtingiting. 
Naidurontayo a mangrisut cadagiti bambanag a 
sidadaras, palpasen dagiti bambanag - tapno maka-
takkias! ket iti proseso, mabalin a mapucaw ti 
kinapudno. . . . Tinto laneng udina a, kalpasan a 
lumamiistayo ken napalabasen ti krisis, mailasintayo 
dagiti biddut ken allilaw, ket makitatayo a nalawag ti 
kinapudno. No dadduma, nasaem ken makapaladingit 
daytoy a panagsukimat.  Matacuatantayo ti kinapudno a 
sabali ngem iti impagaruptayo ken casta met a 
nagtignaytayo a minamaag. “Ti puso manangallilaw a 
nacarcaro ngem dagiti amin a banag, ket isu napalalo a 
nagdakes; asino ti macaammo kencuana?” (Jeremias 
17:9). 
       Gapuna, saantayo a kumita cadagiti bagbagitayo 
para iti solusyon ti krisis.  Mapantayo iti pagubbogan ti 
kinapudno!  Mangrugi iti rugi, ti umuna a kinapudno - ti 
kapatgan - ket: 
 

SINO TI DIOS? 
 
       Idi rugrugi, “ti Dios dagiti ammada” nainaganan 
“SIAC TI SIAC” (Exodo 3:14) saan nga ammo dagiti 
Israelitas.  Ngem idiay Nalabaga a Baybay mangrugidan 
a mangammo Kencuana! Nakitada itan ti tidda ti 
kinatangsit ken dayag ti Egipto; dagiti bangkay dagiti 
mangirurumen cadacuada, nga inyeg dagiti dalluyon iti 
igid ti baybay.  Nakitada ti Ima ti Dios a mangpunas iti 
daga ti Egipto gapu iti natangken a panangbusorna; 
nakitada ti Monmon ti ulep ken apuy, nakitada dagiti 
nagdadackel a pader ti danum nga agtulnog iti timec ti 
Namarsua!  Nakitada ti nabileg nga imaNa a simimilagro 
nga agtrabtrabaho para cadacuada!  Dayta ti Kinapudno 
idi a naipanayag para cadacuada: ti Naindaclan a 
“SIAC” adda idi iti tengngada, maysa a naayat nga Ama, 
magagaran a tumulong, mannacabalin amin!  Babaen iti 
pammati naam-ammoda met laeng ni Jehova. “Gapu iti 
pammati limmasatda iti Baybay a Nalabaga, a cas iti 
daga a namaga” (Hebreo 11:29). 
      Daytoy ket napatpateg pay!  Ti Apo Isu ti “kina-
pudno,”  Isuna ti “biag” (Juan 14:6)!  Isuna ti Pagtaudan 
ti biag a mismo, amin a parsua.  Isuna ti solusyon uray ti 
ar-arep-epen a ririboc, Isuna ti “dalan” a paglibasan casta 
met a dalan ti kinalinteg.  IpacdaarNa, “awan ti umay 
ken Ama, no di magna caniac” (Juan 14:6).  Isut’ naan-
anay a mangkonkontrol ken saan a makigtot. Babaen ti 

panangammo Kencuana, panangawat Kencuana, umawat 
dagiti annacNa iti biag ken pannakaisalacan, gapu ta ti 
panangammo Kencuana ket biag nga agnanayon (Juan 
17:3).  “Ti agicut iti anac adda biagna” (1 Juan 5:12).  
Daytoy ti kinapudno! 
      “Ti mangammo iti Dios ket panangayat Kencuana” 
(The Desire of Ages, p. 22).  Iti panawen ti ririboc 
makitatayo Isuna a nalawlawag; ti ayat ken 
mangisalacan a pannacabalin panecnecanda dagiti 
bagida a pudno.  Kuna ti Apo, ”Awagannac iti aldaw ti 
pacadanagan; ispalencanto, ket sica idaydayawnacto” 
(Salmo 50:15). 
 
SINOAC? 
 
       Ti maikadua nga importante a kinapudno iti maysa a 
krisis ket no siasinotayo. 
       “Iti krisis a maipalgac ti ugali” (COL, p. 412).  
Impagarup ni Pedro nga am-ammona ti bagina, ngem iti 
crisis ni Cristo iti pannakaarestoNa, naductalanna ti 
bagina.  Bayat a dagiti sasao a mangilacsid ket sadiwa 
pay cadagiti bibigna, kinitana ni Jesus. Dita a Nakitana 
ni Jesus a pulos a saan idi – napno iti pammacawan, 
awanan anniniwan ti babalaw. “Atab ni lagip ti 
nanglapunos kencuana. Ti nadungngo nga asi ti 
Mangisalacan, ti kinaimbag ken mabayag a pana-
gituredNa, ti kinaalumamay ken kinaanusNa cadagiti 
nagbiddut nga adalanNa – amin ket naipalagip. . . .  
Nagut-utob ni Pedro a sibubuteng iti bukodna a kina-
awan panagyaman, ti kinaulbodna, ti panagsapatana." 
(DA, p. 713).  Cas met laeng ken ni Pedro iti panag-
sarmingna ken ni Jesus mabalin a maawatantayo ti naan-
anay a kinaawan pannakabalintayo ken ti naulpit a 
kinadakes dagiti pusotayo. Maysa a nasaem ngem 
makaispal a kapadasan! Daytoy a pannakatacuat ti 
mangyeg cadatayo, cas iti naaramid ken Pedro, nag-
babawi ken naconvertir.  Cas kencuana, agbalintayo a 
baro a parsua, ngem no laeng naan-anay a maawatantayo 
ti nakaay-ay-ay a casasaad ket guraentayo ti bagitayo. 
       Inconfesar ni Daniel: “O Apo, ti kinalinteg maitutop 
kenca, ngem cadacami pannakaririboc ti rupa. . . .” 
“Gapu ta nagbasolcami iti maibusor Kenca. Ti Apo a 
Diosmi paggubuayan dagiti caasi ken pammacawan; ta 
simmukircami a maibusor Kencuana” (Daniel 9:7-9).  
Binigbig ni apostol Pablo: “Ta ammoc a saan nga 
agnaed ti naimbag a banag caniac; cayatco a saoen ti 
lasagco” (Roma 7:18).  Napateg, mangisalacan a 
pannacaawat! 
       Iti lawag ti kababalin ti Dios, admitirentayo ti pudno 
a casasaadtayo: “O nacaay-ay-ayac a tao! Siasino ti 
mangluc-atto caniac itoy bagi ni patay” (Roma 7:24). 
       Iti casta umawagcanto, ket ni Jehova sumungbatto; 
umkiscanto, ket isu cunaennanto, addaac ditoy” (Isaias 
58:9). 

TI APO ADDA DITOY TAPNO 
MANGISALACAN 
 
       “Sadino ti yan ni Jehova a Dios?” (2 Ar-ari 2;14).  
Aniaman a tiempo a ti maysa a cararua iti kinaawan 
mabalbalinna ken kinaawan namnamana ket sapulenna ti 
Apo; IsungbatNa, "Adtoyac!" Kayatna ti makicadua 
cadatayo iti aniaman a tiempo ken ad-adda pay no 
tiempo ti krisis. Isu ket adda sadiay tapno mangisalacan 
"nga addaan iti pangagas cadagiti payacNa." Daytoy ti 
pudno a kaibucsilan ti biag ti Dios.  Ti kaipapanan ti 
“SIAC” ket adda Isuna iti sadinoman (Salmo 1:39);  Isu 
ket adda iti tunggal anacNa nga agkasapulan “Pudno 
unay a ni Jehova adda ditoy a disso; ket siac saanco nga 
ammo” (Genesis 28:16), isu ti kinapudno para cadatayo. 
      Innem a siglo sacbay ni Kristo, idiay Babilonia, iti 
sango ti sumsumged nga horno, sitatalged a kinuna 
dagiti tallo nga agtutubo a Judio: “Ti Diosmi isu a pag-
servianmi mabalinnacami nga isalacan iti horno a 
sumsumged ken dumardarang; ket ita imam, O ari 
ilapsutnacamto).  Dayta ti kinapudno! Saan a ti pungtot 
ti ari, wenno ti gumilgil-ayab nga apuy, no di ti napateg 
a Persona ni Jesus, ti adda sadiay, siwayawaya a 
makipagpagna cadacuada iti apuy.  Pinasingkedan ni 
apostol Pablo: “mabalinNa nga isalacan agingga iti awan 
pagcuranganna dagiti umasideg Kencuana” (Hebreo 
7:25).  Kasapulantayo kadi ti nakarkaro ngem iti dayta? 
 
CUCUATAYO TI CAADDUAN! 
  
       Iti krisis ti Dotan, a napalicmutan cadagiti buyot ti 
Siria, inlawlawag ni Eliseo, a tao ti Dios, iti adipenna: 
“Dica agbuteng; ta ad-aduda dagiti adda cadatayo ngem 
ti adda cadacuada” (2 Ar-ari 6:16).  Ania ti kinapudno iti 
dayta a krisis?  Ditoy a linacub ida dagiti Sirio nga awan 
ti nabatad a pamay-an a makalisi. Ngem ti kinapudnona 
nalicmutda cadagiti nabileg a mangsalsalacnib a buyot 
dagiti nainlangitan nga anghel. Saan nga isuda, no di ket 
dagiti Sirio! 
 
TI DIOS SAANNA A MAISALACAN DAGITI 
BUMUSBUSOR 
 
      Ti sabali pay a solemne a kinapudno ket "ti ulep a 
maysa idi a pader ti sipnget cadagiti Egipcios ket 
cadagiti Hebreo maysa a dackel a layus ti lawag. . . . a 
mangisalinong ti raniagna iti dalan iti sangoananda." 
(PP, p. 290). “Ti Dios bumusor cadagiti natangsit ngem 
mangted iti parabur cadagiti napacumbaba” (Santiago 
4:6).  KayatNa a tulongan ti amin, binayadanNa ti 
pannakaisalacan para iti amin; ngem isalacanNa laeng 
dagiti umawat Kencuana ken iti paraburNa!  
     Nakaam-amac nga allilaw ti agtultuloy a bumusor iti 
Dios, ti manguyaw iti paraburNa ket iti panawen ti 

krisis, ipatoda a makiadda Isuna cadatayo!  Laglagipen ti 
maudi a krisis iti biag ni Ari Saul – (1 Samuel 15:22, 
23), ken iti biag ni Judas Iscariote (Mateo 27:3-5).  
Agpaypayso a ti Dios, iti nabayag a panagituredNa, 
masansan nga itantanNa ti pannakaipatungpal ti justicia 
a naikeddeng ta isu ti pinilitayo, ngem dayta dana ti 
ibubusor, ti panagrebelde, ti naespirituan a kinasadut, no 
ipilittayo nga itultuloy, sigurado nga isangbaynatayo iti 
pannacadadael!  “Gapu ta immayabac, ket nagmadicayo. 
. . Ngem inaw-awanyo amin a pammagbagac ket 
nagmadicayo iti panangtubngarco; agcatawacto met 
intono pannacadidigrayo. . . .  Iti casta awagandacto, 
ngem diacto sumungbat; birukendacto a sigaganetget, 
ngem didacto masaracan” (Provervio 1:24-28). 
  
SUMAGMAMANO LAENG TI AGBALLIGI 
 
       “Ngem bassit a paset cadagiti mangibunbunannag 
ita iti kinapudno ti mapasanto babaen iti daytoy ket 
maisalacan,” (1T, p 608). “ta adu dagiti maayaban, ngem 
bassit dagiti mapili” (Mateo 22:14).  “Dua laeng cadagiti 
nataengan iti dayta nakaad-adu a buyot a rimmuar idiay 
Egipto ti nakastrec iti daga ti Canaan.  Dagiti bankayda 
ket naiwara idiay let-ang gapu iti salungasingda.” – Ibid, 
p. 609. 
       “Dagidiay a mangitantan iti panagsagana para iti 
aldaw ti Dios didanto magun-odan daytoy iti panawen ti 
ririboc, wenno iti sumarmasaruno a tiempo.  Ti kaso ti 
amin a cacasta ket awanan namnama.” (GC, p. 620).  
Daytoyto ti kasaeman a kinapudno iti puso ti 
patpatgentayo a Mangisalacan!  Para iti nakaad-adu, ti 
awan patinggana a sacrificioNa awanto ti maayna! 
  
TI PASETTAYO: MAMATI! 
 (panangkita iti “saan a makita”) 
 
       Ni apostol Pablo, a ti biagna ket di agressat a krisis 
(kitaen ti 2 Corinto 11:23-29) iniccannatayo iti tulbec: 
“Idinto a dicam kitaen dagiti banbanag a makita, no di 
ket dagiti saan a makita, ta dagiti banbanag a makita 
saanda a mataginayon ngem dagiti saana makita, 
mataginayonda” (2 Corinto 4:18). 
       “Gaou iti pammati pinanaan ni Moises ti Egipto, . 
.ta nagtalinaed a casla kitkitaenna ti saan a makiita” 
(Hebreo 11:27).  Iti sabali a sao, “ti kumita” Kencuana 
ipaawatna ti mamati Kencuana, iti amin a kinaIsuna ken 
aramidenNa!  “Ngem ti nalinteg agbiagto gapu iti 
pammati” (Hebreo 10:38). Ta ti pammati “isu ti 
punganay ti panangnamnama cadagiti banbanag nga ur-
urayen, maysa a panagtalged cadagiti banbanag a di pay 
Nakita” (Hebreo 11:1).  Babaen iti pammati awatentayo 
Isuna (Juan 1:12). Babaen iti pammati magun-odtayo ti 
kinalintegNa (Filipos 3:9), babaen iti pammati 

mabaliwantayo (2 Corinto 3:18), ken babaen iti pammati 
maisalacantayo (Efeso 2:8)! 
       Ibaw-ingtayo dagiti matatayo manipud cadagiti 
amin nga inkabil ti cabusor iti sangotayo!  Bay-an dagiti 
tattao nga ibagada no ania ti kayatda.  Addaantayo ti 
adayo a naranraniag a sirmata nga ut-utoben: Kitaentayo 
ni Jesus a patpatgentayo – TI KINAPUDNO, ti saan a 
makita, maingel a Kumander ti universo buyogen ti amin 
a parsua iti sakaananNa, nakasagana a mangagas ken 
mangisalacan!  “Apaman a ti taldiap ket maiturong Ken-
cuana, ti biag masapulanna ti centrona. . . .  Ti pagreb-
bengan agbalin a ragsac ket ti sacrificio agbalin a rag-o.  
Ti mangidayaw ken Cristo, ti agbalin a cas Kencuana, ti 
agtrabaho para Kencuana, isu ti cangatoan nga ambisyon 
ken cangatoan a rag-o” – Education, p. 296. 
       Cas iti krisis idiay Baybay a Nalabaga, “masansan a 
ti NaCristianoan a biag ket nasaplit cadagiti peggad ken 
casla narigat nga aramiden ti pagrebbengan. Ti 
imahinasion iladawanna ti umad-adani a pannakadadael 
iti sangoanan ken pannakaadipen wenno ipapatay iti 
licodan. Kaskasdi ti timec ti Dios agsao a nalawag, 
‘Agpatuloy.’  Masapul a tungpalentayo daytoy a bilin, 
nupay saan a masarut dagiti matatayo ti sipnget, ket 
maricnatayo dagiti nalamiis a dalluyon sadagiti 
sakatayo.” – Patriachs and Prophets, p. 290. 
       Babaen ti pammati Kencuana mapagbalintayo a 
makabael nga agtulnog. "Ti pammati ket agtrabaho 
babaen ti ayat ken dalusanna dagiti cararua ket buyogen 
ti pammati addanto katucad a panagtulnog, maysa a 
matalec a panangaramid cadagiti sasao ni Cristo." -  
Messages to Young People, p. 200. 
       Gapuna, a kumita Kencuana, "ti kangrunaan amin 
cadagiti sangapulo a ribu!" 
 
ADDA A NAKASURAT 
 
       Adda iti naisurat a Sao ti Dios a “makita” ken 
“ammotayo” ti Mangisalacantayo ken casta met ti 
kinapudno ti bukodtayo a kinalupoy.  Nagballigi ni 
Cristo babaen iti “Adda a nakasurat” (Mateo 4:4, 7, 10).  
Saan Isuna a nakidebate iti cabusor; “saan a nakidin-
niskutir iti sulisog” (DA, p. 120).  Tulongannatayo coma 
ti Dios a mangaramid met iti casta. “No maraut babaen 
iti sulisog, saan a kitaen dagiti casasaad wenno ti 
kinakapuy ti bagi, no di ket iti bileg ti sao. Amin a 
pigsana ket cucuam.” – Ibid., p. 123. 
       “‘Ti tao saan nga agbiag babaen laeng iti tinapay, no 
di ket babaen iti tunggal sao ti Dios.’  Masansan a 
maipan ti pasurot ni Cristo iti lugar a saanna a maservian 
ti Dios ken itultuloyna dagiti nainlubongan nga 
aramidna. Nalabit agparang a ti panagtulnog iti 
sumagmamano a nalawag a gutoguten ti Dios ti 
mangputed cadagiti pamataudan ti suportana. . . .  Ngem 
ti laeng banag iti lubongtayo a mabalintayo a pagtalcan 

isu ti sao ti Dios. . . .  No maadaltayo ti pannacabalin ti 
saoNa, saantayo a suroten dagiti singasing ni Satanas 
tapno maaddaan iti taraon wenno tapno maisalacan 
dagiti biagtayo.  Ti laeng salodsodtayo coma ket Ania ti 
bilin ti Dios? Ken Ania ti kariNa?  Gapu ta ammotayo 
daytoy, agtulnogtayo iti maysa ken agtalectayo iti 
sabali.” – Ibid., p. 121. 
  
AGTALNACA 
 
       Gapu ta nalicmutda cadagiti bambantay, a 
nabangenan ti baybay iti sangoanan ken iti licodan 
kamkamaten dagiti buyot ti Egipto, dagiti Israelita, nga 
awanan armas, awan sabali a makitada no di ti asidegen 
nga ipapatayda. “Ni Jehova makibacalto gapu cadacayo, 
ket dacayo agtaengcayo a sitatalna” (Exodo 14:14).  
“Ngem ti balligi biang ni Jehova” (Proverbs 21:23).  
“Agtalna” – para cadacuada ken para cadatayo, pudno a 
maysa daytoy cadagiti karirigatan a panangipacat iti 
pammati! Padayawantayo ti Apo babaen ti naan-anay a 
panagtalec Kencuana, cas pudno a tattao ti panaginana 
(shabbath iti Hebreo) ket agsaganatayo! 
 
AWAN LUGAR PARA ITI UPPAPAY 
 
     Insao ni Jesus “ditoy lubong addanto rigatyo; ngem 
manginanamacayo, siac pinarmecco ti lubong” (Juan 

16:33).  Saan a napaay ni Cristo, saan met a naupay. Cas 
iti panagballigiNa, mabalin nga agballigitayo met. 
Umdasen ti paraburNa para cadatayo ken ti 
pannakabalinNa ket mapagbalin a naan-anay iti 
kinakapuy. Makipagkunatayo ken Pablo: “Mabalinac 
dagiti amin a banbanag gapu iti daydiay mamapigsa 
caniac” (Filipos 4:13).  Gapu ta agtalectayo Kenkuana, 
naaramidtayo nga “agballigiyo pay a naan-anay, gapu iti 
daydiay nagayat cadatayo” (Roma 8:37). 
 
AGKAPET KENCUANA KET AGBALLIGI 
 
      Ti balligi ket impatalged ti Maingel a Mangparmec! 
Masapul laeng nga agpasacuptayo iti pagayatanNa – ken 
“No ti Dios adda a cumuyog cadatayo, siasino ti 
bumusor cadatayo?” (Roma 8:31) 
       Iti rabii ti maudi a narungsot a krisis, rummuarto ti 
Init ti Kinalinteg, ket dagiti tattaoNa maibangonto a 
caduana iti dayag, nadalusan, agsilsilnag, a 
mangyanninaw iti kinapintas ti Mannubbotda!  Ti 
kaindaclan a kinapudno “Ti Dios ayat” agallangoganto 
iti amin a pinarsua ti Dios!  Tulongannatayo coma ti Apo 
a makitinnulong Kencuana, a palubosantayo Isuna a 
mangisalacan cadatayo a naan-anay, tapno makipagna 
Kencuana iti inaldaw agingga a ti pammati agpucaw iti 
dayag, inton awatenNatayo cadagiti korte idiay ngato! 
Amen. 

 
__________________________________________________________________________________________ 
 
Viernes, Deciembre 9, 2022 
 

TI AGRUPRUPSA A LUBONG 
Ni Manuel Henda  

 
 

       “Cadagidi al-aldaw ni Martin Luther, adda dagidi 
napan Kencuana ket kinuda, ‘saanmi a kayat ta Bibliam, 
kayatmi ti Espiritu.’  Kuna ni Martin Luther, ‘tugkitec ta 
espiritum dita agongmo.’ Nupay kasano kadackel ti 
panagpammarangda, saanda nga annac ti Dios” – 
Sermons and Talks, vol. 1, p. 22. 
      Cadagidi tiempo a napalabas, naricna dagiti nalinteg 
nga imposible a maikonecta iti Roma ket nupay-
maibusor iti daytoy a Sistema ti biddut ket 
mapagtalinaed laeng babaen iti risgo ti biag ken sanicua, 
adu pay laeng ti addaan tured nga agtalinaed a naisina, a 
lumablaban para iti kinapudno.  Ti kinapudno ti Biblia ti 
napatpateg cadacuada ngem iti kinabacnang, dayaw 
wenno uray pay ti biag a mismo.  Saanda a maanduran a 
kitaen ti kinapudno a naitanemiti babaen ti gabsoon ti 
superstision ken ti nasicap a kinaulbod. 

      Innala dagiti repormador ti Sao ti Dios cadagiti 
imada ket intag-ayda ti pagibasaran ti kinapudno iti 
sango dagiti tattao, situturedda a nangipacdaar no ania ti 
impanayag ti Apo cadacuada babaen iti naannad a 
panangamiris iti Biblia.  Nagsagabada iti kadawelan nga 
ipapatay para iti kinapudnoda iti Dios, ngem babaen iti 
dara ni Cristo nagun-odda para cadatayo dagiti 
wayawaya ken pribilihio – nupay nakaladladingit ta 
nakasagana itan a maipaima iti pannacabalin ti sairo 
babaen cadagiti adu a mangtonton a Protestanteda. 
       Lagipentayo dagiti 95 a tesis ni Martin Luther a 
nagallangogan cadagiti kabanbantayan ken tantanap ken 
nadayyeg iti Europa a casla maysa a gin-gined.  Daytoy 
maysa a natured a lalaki, naayaban a maysa a 
naespirituan a buyot ti natan-oc a pasurot ni Cristo – ken 
ti kinapudno nga iruprupirda dinto mapaulimec babaen 
iti apuy, pannakaparigat, pananakaibalud, wenno 

ipapatay.  Ken uray ita, ti timec dagiti natda iti dayta 
natan-oc a buyot dagiti martires lukaisanna ti 
pannacabalin ti Roma ke ti apostasia – ti misterio ti 
kinadakes a nasirmata ni Pablo – a mapapigsa cadagiti 
maud-udi nga al-aldaw. 
       “Ita agdawatcami cadacayo cacabsat, babaen iti 
yaay ni Apo Jesu-Cristo ken babaen iti panagu-
ummongtayo nga agkaykaysa Kencuana, a saancayto 
coma a mayogyog ti panunotyo, wenno maririboc, saan a 
babaen iti Espiritu, wenno babaen iti sao, wenno surat a 
casla naggapu cadatayo. Ta ti aldaw ni Cristo ket 
asidegen.  Awan coma ti tao a paallilaw iti uray siasino; 
iti uray aniaman; ta dinto umay no di pay umuna ti 
panaglicud ket maiparangarang ti tao ti basol, ti anac ti 
pannacapucaw;  Isu a sumalungasing ken agpalanguad a 
bumusor iti isu-amin a managan Dios, wenno ti 
nairucbab; ket iti casta agtugaw iti templo ti Dios nga 
agparang a cas la isu ti Dios.  Dicayo malagip nga idi 
addaac pay laeng cadacayo, imbagbagac cadacayo 
dagitoy a banbanag? Ket ita ammoyo ti mangtiped 
kencuana, tapno maiparangarang iti tiempona, ta ti 
palimed ti kinadakes agar-aramiden”  (2 Tesalonica 2:1-
7). 
 
TI KINAPUDNO NADANUMAN 
        
      Idi narugitan ti nasapa nga iglesia, umad-adayo iti 
kinasimple ti evangelio ken umaw-awaten iti mabayadan 
a seremonia ken kustombre, napucawna ti Espiritu ken 
pannacabalin ti Dios – ket tapno maiturayan ti consensia 
dagiti tattao, sinapulna ti suporta ti sekular a panna-
cabalin.  Daytoy ti nangibanag iti kinapapa, ti iglesia nga 
iturong ti pannacabalin ti estado ken aramatenna daytoy 
a mangpabur iti bukodna a panungpalan, kangrunaanna 
iti pannacadusa ti maaw-awagan “panangkillo iti 
pammati.”        
       “Cadarato magun-odan ti iglesia ti pannacabalin 
sekular, ipacatna daytoy a mangdusa iti sumuppiat iti 
doctrinana.  Dagiti iglesia dagiti Protestante a simmurot 
cadagiti tugot ti Roma babaen iti panangporma iti 
pannakicadua cadagiti nainlubongan a pannacabalin, 
nangipanayag iti maipada a tarigagay a mangpawil iti 
wayawaya ti consensia.  Ti maysa nga ehemplo daytoy 
ket ti nabayag a nagtultuloy a pannakaidadanes dagiti 
sumupsuppiat babaen iti Iglesia ti England.  Kabayatan ti 
maikasangapulo ket innem a siglo, rinibu cadagiti saan a 
kumanonong a ministro ti napilitan a mangpanaw 
cadagiti simbaanda ket adu, cadagiti papastor ken tattao, 
ti nadusa, naibalud, naparparigat ken napapatay. 
       “Apostasia ti nangiturong iti nasapa nga iglesia a 
mangsapul iti tulong ti gobierno sibil, ket daytoy ti 
nangisagana iti dalan para iti pannakasucog ti kinapapa – 
ti animal.  Kuna ni Pablo, addanto panaglicud nga 
umuna. . . . ken maiparangarang ti tao ti basol.’ (2 

Tesalonica 2:3).  Ngarud ti panagapostasia ti iglesia 
isaganana ti dalan para iti ladawan ti animal.  Ket 
ipacdaar ti Biblia a sacbay ti yaay ti Apo addanto ti 
narelihionan a panagpababa a maipada iti adda iti 
immuna a siglo.  ‘Cadagiti maud-udi nga alaldaw 
umaydanto dagiti aldaw a napeggad.  Ta dagiti tattao 
agayatdanto cadagiti bagbagida, naagumda iti pirac, 
managpasindayaw, napalangguad, managuy-uyaw, 
nasukir cadagiti dadackelda awan panagyamanda saanda 
a  nasingpet.  Awananda iti ayat a nacayanacan, awan 
pannacapnecda, managpadpadakes, saanda a manag-
parbeng, nauyongda, gumurgurada cadagiti naimbag, 
mangliliput, nasubeg, natangsit managayat cadagiti 
ragragsac, a nangnangrona ngem iti panagayatda iti 
Dios.  Nga adda langada a kinasanto ngem libakenda ti 
pannacabalin daytoy a kinasanto.’ [ 2 Timoteo 4:1].  
Agtrabaho ni Satanas a mapacuyogan iti amin  
pannacabalin ken dagiti pagilasinan, ken dagiti ulbod a 
datdatlag. Ken ti amin nga allilaw ti kinadakes, a 
maipaay cadagiti mapucaw, agsipud ta dida inawat ti 
ayat ti kinapudno a maipaay coma a pacaisalacananda,’ 
mabatinto nga umawat  ‘iti allilaw tapno patienda ti tiri’ 
(2 Tesalonica 2: 9-11.  Inton madanon daytoy a casasaad 
ti kinadangkes, isu met la a resulta ti sumaruno cas idi 
umuna a siglo. 
       “Ti nalawa a panagduduma iti patpatien cadagiti 
simbaan ti Protestante ket imbilang ti adu cas nalawag a 
pammanecnec nga awan ti panangikagumaan a 
manggun-od iti napilitan a panagpapada a mabalin nga 
aramiden.  Ngem adda iti adu met a tawen, cadagiti 
simbaan ti Protestante a pammati, maysa a napigsa ken 
dumacdackel a sentimiento a pabor iti panagkaykaysa a 
naibasar iti kadawyan a ponto ti doctrina.  Tapno magun-
od ti casta a panagkaykaysa, ti panaglilinnawag cadagiti 
soheto a saan a napagnunumoan ti amin – nupay kasano 
ti kinapateg dagitoy manipud iti irupir ti Biblia – ket 
nasken unay a mailacsid. “ – The Great Controversy, p. 
443, 444. 
 
PANNAKAIPASDEC TI LADAWAN TI 
ANIMAL 
 
       Inladawan ni Juan Rebelador: “Ket nakitac ti sabali 
nga animal nga immuli manipud iti daga; ket adda dua a 
sarana a cas la ti maysa a cordero, ket agsasao a cas 
dragon. Ket aramatenna ti amin a kinaturay daydi 
immuna nga animal iti sangoananna.  Ket ti daga ken 
dagiti isuamin nga agnaed kencuana, pagdaydayawenna 
ida idi immuna nga animal, a ti sugatna nga ipatay, 
naagasan.  Ket agar-aramid cadagaiti dadackel a 
datdatlag, nga uray pay pabanaenna sadi langit ti apuy 
nga umay ditoy daga, iti imatang dagiti tattao.  Ket 
allilawenna dagiti agnaed iti rabaw ti daga, gapu cadagiti 
pagilasinan a naited kencuana nga aramiden, iti imatang 

daydi animal, a cuncunana cadagiti agnaed iti rabaw ti 
daga, a mangaramidda coma iti maysa a ladawan di 
animal a nasugatan iti campilan, ket nabiag.  Ket 
naipalubos kencuana a mangted iti anges iti ladawan 
daydi animal, tapno daydi ladawan ti animal saan laeng 
nga agsao coma, no di ket papapatayna dagup dagidi 
saan nga agrucbab idi ladawan daydi animal” 
Apocalipsis 13:11-15. 
        Ti ladawan ti animal ket napormaa sacbay nga 
agserra ti ruangan ti probasyon.  Daytoy maikadua nga 
animal ti Apocalipsis 13, ipakatna amin a turay ti umuna 
nga animal iti presenciana ket gubuayenna ti Daga ken 
dagiti isuamin nga agnaed kencuana, pagdaydayawenna 
ida idi immuna nga animal, a ti makapatay a sugatna ket 
naagasan. “Ket pamarcaanna dagiti isu-amin, babassit 
ken dadackel, babacnang ken napanglaw, dagiti siwaya-
waya ken dagiti paad-adipen, tapno adda marca iti imada 
a macanawan wenno iti mugingda; ket tapno awan coma 
ti tao a macabalin a gumatang wenno aglaco no di laeng 
daydiay addaan marca, daydi nagan ti animal wenno 
daydi bilang ti naganna.” (Apocalipsis 13:16, 17). 
            Daytoy ti kauddian a suot a pakaayaban ti  ili ti 
Dios a rumuar manipud Babilonia (pannakariro)  a 
lasaten sacbay a maselioanda.  Amin a mangipakita iti 
kinapudnoda iti Dios babaen iti panangtungpal iti 
lintegNa ken pagkedkedanda nga awaten ti palso a 
Sabbath, isaadda dagiti bagbagida iti babaen ti bandera ti 
Apo Dios Jehova, ket awaten ti selio ti sibibiag a Dios.  
Iti kasumbangirna, dagidiay mangtallicod iti kinapudno 
a nagtaud sadi langit ket imbes nga awatenda ti 
Domingo (ti umuna nga aldaw ti lawas ti pagano a 
mangdios iti init) imbes a Sabado (ti maikapito nga 
aldaw -ti nasantoan nga aldaw ti panaginana ti Dios a 
naipasdec idi panamarsua) ket umawatdanto iti 
pagilasinan ti animal. 
 
TI NAGKATLO A PANAGKAYKAYSA 
 
       Inladawan pay ti Rebelador: “Ket nakitac a 
rumrumuar idi  ngiwat daydi dragon, ken idi ngiwat 
daydi animal ken idi ngiwat daydi saan a pudno a 
mammadto dagiti tallo nga Espiritu a narugit, a cas da la 
tucac: ta isuda dagiti Espiritu dagti demonio, nga agar-
aramid cadagiti datdatlag; isuda a mapan cadagiti ar-ari 
ti amin a lubong tapno urnongenda ida a maisagana iti 
gubat ti dackel nga aldaw ti Dios a Mannacabalin-amin” 
(Apocalipsis 16:13, 14). 
       “Dagiti pannursuro dagiti lider ti relihion ti 
nanglucat iti ruangan iti kinaawan panagmatalec, iti 
espiritualismo, ken iti panangumsi iti nasantoan a linteg 
ti Dios, ket cadagitoy a lider a naipabaclay ti 
nakabutbuteng a responsabilidad para iti kinadakes nga 
adda iti lubong dagiti Cristiano. 

       “Wen daytoy mismo a klase ket nangidatag ti 
panagkuna a ti napartac nga agsaksaknap a pannakamulit 
ket kaaduan a mainaig iti pannakatulaw ti makunkuna a 
'NaCristianoan a Sabbath,' ken casta met ti pannaka-
ipatungpal ti panangngilin  iti Domingo, ti dackel a 
mangpasayaat cadagiti moralidad ti kagimongan.  Day-
toy a kalintegan ket kangrunaan a naipatungpal idiay 
America, lugar a ti doctrina ti pudno a Sabbath ket 
silalawa a naicasaba.  Ditoy ti trabaho ti panagteppel, 
maysa cadagiti kalatacan ken kapatgan cadagiti reporma 
moral, ket masansan a maikadua iti tignay ti Domingo, 
ket dagiti mangitantandudo iti naud-udi irepresentarda ti 
bagbagida cas agtrabtrabaho a mangitandudo iti canga-
toan nga interes ti kagimongan, ken dagidiay agkedked a 
makikaykaysa kadacuada mababalaw cas cabusor ti 
panagteppel ken reporma.  Ngem ti kinapudno a ti maysa 
a tignay a mangipasdec iti biddut ket mainaig iti maysa 
nga obra a nasayaat, ket saan nga argumento a pabor iti 
biddut.  Mabalin nga ilimlimotayo ti sabidong babaen ti 
panangilaoctayo iti makapasalun-at a taraon, ngem ditay 
balbaliwan ti galadna.  Iti maisupadi, maaramid dayta 
nga ad-adda a napeggad, ta ad-adda a maawat dayta a di 
ammo. Maysa dayta cadagiti wagas ni Satanas a 
mangitipon iti kinaulbod iti umdas laeng a kinapudno 
tapno maibaga daytoy a nakapappapati.  Mabalin nga 
itacder dagiti lider ti Tignay ti Domingo dagiti reporma a 
kasapulan dagiti tattao, dagiti prinsipio a maitunos iti 
Biblia; ngem no adda cadagitoy ti maysa a magutogot a 
maikontra iti linteg ti Dios, dagiti adipenna dida mabalin 
ti makikaysa cadacuada.  Awan ti makapalinteg cadacua-
da a mangisina cadagiti bilbilin ti Dios para cadagiti 
pagalagadan dagiti tattao. 
       “Babaen cadagiti dua a naindaclan a biddut, ti 
imortalidad ti cararua ken ti kinasagrado ti Domingo, 
maisangbay ni Satanas dagiti tattao iti babaen ti 
allilawna.  Bayat nga isaad ti immuna ti pundasion ti 
espiritualismo, ti naud-udi ket mangpataud iti singgalut 
ti pannakipagricna iti Roma. Dagiti Protestante ti 
Estados Unidos ti kangrunaan a mangyunnat cadagiti 
imada iti ballasiw ti gulpo tapno iggamanda ti ima ti 
espiritismo; dumanondanto iti rabaw ti yuyeng tapno 
makipinnetpetda iti pannacabalin ti Roma; ket iti babaen 
ti impluensia daytoy tallo a panagkaykaysa, daytoy a 
pagilian ket sumurot cadagiti addang ti Roma a 
mangbaddec cadagiti kalintegan ti consiensia.” – bid., p. 
587. 588. 
     Babaen ti bilin a mangipataw iti institusion ti papa a 
bumusbusor iti linteg ti Dios, ti narugit nga espiritu ti 
nagapostasia a Protestantismo inpetpetna ti maysa nga 
imana ti pannacabalin ti Roma ket ti sabali iti 
espiritismo.  Iti sidong ti impluensia daytoy nga alliansa, 
ti Estados Unidos ket natignay a mangilacsid cadagiti 
amin a prinsipio ti Konstitusyonna a nangaramid idi iti 
daytoy a maysa a Protestante ken republicano a 

gobierno, ket nangadaptar cadagiti addang para iti 
pannakaiwaras dagiti biddut ken kinaulbod ti kinapapa. 
Bayat a mapaspasamac daytoy, ammotayon nga asidegen 
ti oras ti makaawis a pannacabalin ni Satanas ket ti 
panungpalan asidegen. 
      Dagiti Romanista, Protestante ken dagiti 
nainlubongan nagmaymaysada a nangawat iti porma ti 
kinadios nga awanan iti pannacabalin ket makitanto iti 
daytoy nga alliansa ti engrande a panangpasangbay iti 
nabayagen nga ur-urayen a milenio. 
 

TI PUNTIRIA TI PANNAKAIDADANES BABAEN 
CADAGITI PROTESTANTE KEN CATOLICO 
 
       Binallaagan ni Jesus dagiti pasurotNa: “Ket 
agaluadcayo cadagiti tattao, ta iyawatdacayto cadagiti 
pangocoman, ket cadagiti sinagogan saplitendacayto; 
Ket maisaclangcayto pay cadagiti agturay ken ar-ari a 
maipoon caniac, ket agbalinto a pangpanecnec 
cadacuada ken cadagiti Gentil.  Ngem intono 
iyawatdacayo dicay agdanag no casino ti panagsaoyo 
wenno ania ti saoenyonto; ta iti dayta met la nga horas 
maitedto cadacayo no ania ti saoenyonto.  Ta saan a 
dacayo dagiti agsao no saan ket a ti Espiritu ni Amayo ti 
agsao a mangaramat cadacayo.  Ket ti cabsat a lalaki 
iyawatnanto ni cabsatna a lallki ken patay, ket ti aman iti 
anacna; ket dagiti annac ti ama; ket dagiti annac 
tumacderdanto a bumusor cadagiti dadackelda, ket 
papapataydanto ida.  Ket caguradacayto dagiti amin a tao 
gapu iti naganco; ngem ti macaitured agingga iti 
panungpaan, isu ti maisalacanto” (Mateo 10:17-22). 
       Dagiti panangidadanes dagiti Protestante maigapu iti 
Romanismo – a gapu iti dayta ket dandani nadadael ti 
relihion ni Cristo – ket umayto iti naan-anay a puersa 
inton agkaykaysa ti Protestantismo ken ti papa. 
       Inton dagiti kangrunaan nga iglesia ti Estados 
Unidos, makikaysan kadagidiay a punto ti doktrina a 
gagangay cadacuada, impluensiaanda ti estado a 
mangipataw cadagiti bilinda ken mangsuporta cadagiti 
institusionda, ti Protestante nga America buklennanton 
iti ladawan ti hirarkia ti Roma, ket ti pannakaipaay dagiti 
dusa sibil maibusor cadagiti sumupsuppiat ket saanton a 
maliclican.  “Wen ker isu-amin dagiti mayat nga agbiag 
a nasantoan ken Cristo Jesus, aglac-amdanto ti 
pannacaidadanes” (2 timoteo 3:12). 
 

TI NAUNEG A PANAGKASAPULANTAYO 
ITI REPORMA 
 
       Umas-asidegtayon iti panungpalan ti pakasaritaan ti 
daga, ket ita awanen ti tiempo a mangsapul cadagiti 
kustombre ken cannawidan ti lubong; ti turongtayo coma 
isu ti mangsukisoc iti pagayatan ti Dios tapno makita no 
ania ti ibaga dagiti Sursurat, iti casta magna a 
maiyanatup iti silaw nga inted ti Dios cadatayo.  Dagiti 

pagduyosantayo, ugali ken kannawidan saan coma nga 
isuda ti mangituray.  Ti Sao ti Dios coma ti 
pagwadantayo. 
       “Ania ti pagdalusto ti agtutubo iti dalanna? Ti 
panangitaltalecna iti maiyannurot iti saom.  Iti amin a 
pusoc binirbirocca: O dinac baybay-an a maisiasi 
cadagiti bilbilinmo.  Ti saom indulinco itoy pusoc, tapno 
diac agbasol kenca” (Salmo 119:9-11). 
       Saanen a casapulan ti agbalin a naespirituan nga 
unano no agtultuloy nga usarentayo dagiti naespirituan a 
kabaelantayo. Babaen laeng ti panangicararag iti daytoy 
ken dayta, ket saan  dayta a makatulong cadagiti 
kasapulan ti kaso.  Masapul nga iruamtayo ti panunotayo 
a naipamaysa unay cadagiti naespirituan a banbanag. 
       “Awan ngarud ita ti aniaman a pannacadusa a 
maipaay cadagiti adda ken Cristo Jesus, a saan a nagna a 
maiyalubog iti lasag, no di ket iti espiritu.  Ta ti linteg ti 
Espiritu ti biag ken Cristo Jesus, linuc-atannac iti linteg 
ti basol ken ti patay.  Ta ti saan a mabalin ti linteg, idinto 
a napacapuy gapu iti lasag, inaramid ti Dios nga 
imbaonNa ti Anacna a caasping ti lasag a managbasol ta 
gapu iti basol, impatayNa ti dusa ti basol iti lasag.  
Tapno ti kinalinteg ti linteg matungpal coma cadatayo a 
saan nga agbiag a linalasag, no di ket naespirituan.  Ta 
dagiti umannurot iti lasag, panunutenda dagiti linalasag; 
ngem dagiti umannurot iti Espiritu, panunutenda dagiti 
banbanag a naespirituan.  Ta ti nakem a linalasag isu ti 
patay ngem ti nakem a naespirituan isu ti biag ken talna; 
Agsipud ta ti nakem a linasalag maibusor iti Dios ta saan 
a paiturayan iti linteg ti Dios, ket dina met cabaelan a 
pulos.  Ket dagiti agbiag a linalasag saanda a mabalin 
nga ay-ayaten ti Dios. 
       “Ngem saancayo a linalasag, no di ket naespirituan, 
no bilang ta ti Espiritu ti Dios agnaed cadacayo ngem ti 
saan a mangcupicup iti Espiritu ni Cristo, saanna a 
cucua.  Ket no ni Cristo adda cadacayo ti bagi  pudno a 
natay gapu iti basol ngem ti Espiritu agbiag gapu iti 
kinalinteg.  Ngem no ti Espiritu daydi namagungar ken 
ken Jesus cadagiti natay, agnaed cadacayo, daydi 
namagungar ken Cristo cadagiti natay biagennanto met 
dagiti bagbagiyo a matay, babaen ti Epirituna nga 
agnaed cadacayo.  Iti casta ngarud, cacabsat, datayo ti 
makautang, saan nga iti lasag, tapno agbiagtayo a 
mayannugot iti lasag.  Ta no agbiagcayo a maiyannugot 
iti lasag, mataycayto; ngem no, gapu iti Espiritu 
patayenyo dagiti ar-aramid ti lasag, agbiagcayto” (Roma 
8:1-13). 
       Ti panag-ehersisio buclenna ti pigsa ken salun-at. 
Adu nga agkunkuna a Cristiano ti makasarac iti 
bagbagida nga agturong iti pannakapucaw ti agpada a 
lubong. Ti panagbalin a kagudua ti pusona ken kagudua 
a nainlubongan a Cristiano pagbalinenna ti maysa a saan 
a sangkapaset a naisalacan, no di ket interamente a 
napucaw. 

PANGGIBUS 
 

       Amin a mangiyadayo kenca iti Dios masapul a 
tallicudam.   
       Ti kinabacnang ti didiosen ti adu. Ti panagayat iti 
cuarta, panagtarigagay iti kinabaknang, isu ti balitoc a 
kawar a mangigalut cadacuada ken ni Satanas. 
Reputasion ken nainlubongan a dayaw ket 
pagdaydayawan ti sabali a klase. Ti biag ti naimbukodan 
a nam-ay ken wayawaya manipud iti pagrebbengan ket 
didiosen dagiti dadduma. Ngem masapul a maburac 
dagitoy a mangadipen. Saantayo a mabalin ti agbalin a 
kagudua a cucua Apo ken kagudua iti lubong. Saantayo 
a mabalin nga annac ti Dios malacsid no castatayo nga 
interamente.” – Steps to Christ, p. 44. 
      Panagtarigagay para iti kinaimbag ken kinasanto ket 
nalinteg no la ketdi itultuloy; ngem no agsardengkayo 
ditoy, awan ti magunggonaanda.  Adu ti mapucaw 
kabayatan a mangnamnama ken agtartarigagay nga 
agbalin a Cristiano.  Saanda a dimmanon iti punto a 
mangisuko iti pagayatanda iti Dios.  Saanda a pinili itan 
ti agbalin a Cristiano.” – Ibid., p. 47, 48. 

       Subbotentayon ti tiempo bayat a nakalucat pay ti 
ruangan ti probasyon! Awanen ti canito a sayangentayo. 
Asidegen ti panungpalan. Iti mabiit dagiti kalsada ti 
panagbiahe a magun-odan tapno maipakaammo ti 
kinapudno ket napalicmutandanto cadagiti peggad iti 
kannawan ken iti kannigid. Maaramid daytoy tapno 
malapdan ti dana dagiti mensahero ti Apo tapno saanda a 
maibanag ti mabalinda pay laeng nga aramiden ita. 
Masapul nga ituloytayo ti trabahotayo. Dagiti panna-
cabalin ti sipnget ket agtrabtrabahoda a buyogen ti 
nakaro nga enerhia nga agtaud manipud iti baba, ket 
dagiti nasicap nga addang ti dakes ket agsapsapul a 
manglab-aw cadagidiay matmaturog itan. 
       Addaantayo itan cadagiti ballaag a mabalintayo nga 
ited, trabaho a naipaay nga aramidentayo a sipapaspas. 
Iti mabiit narigrigatton ngem iti ipagaruptayo.  
Tulongananatayo coma ti Apo nga agtalinaed iti sibay ti 
pudno, tapno trabaho a nakaturong dagiti matatayo ken 
Jesus, a Pangulotayo ket siaanus ken sipipinget nga 
agturong iti balligi! 

       Cadarato mapanunottayo ti agur-urnong a bagyo, 
masansan nga ikabiltayo daytoy iti konteksto ti 
maikadua nga iyaay ni Cristo.  Dagiti tarigagaytayo, 
dagiti namnamatayo, dagiti inspirasyontayo ket naisentro 
iti dayta nagasat a namnama iti yaay ti Apo ken 
Mangisalacantayo.  Ngem ania ti damdamgentayo no 
saoentayo ti yaay ni Jesus?  No ibagatayo a 
padpadarasentayo ti yaay ti Messias iti maicadua a daras, 
iramanna ti sumagmamano a pasamac a saan unay a 
nagloriaan cas ti maicadua a yaay.  “Asicayo pay! 
Dacayo nga agcalicagum iti aldaw ni Jehova!  Ania ti 
gapuna a tarigagayanyo ti aldaw ni Jehova?  Nasipnget a 
saan a nalawag. A cas iti tao itarayanna ti leon, ket 
masabetna ti oso; wenno simrec iti balay ket insadagna ti 
Imana iti diding, ket kinagat ti uleg” (Amos 5:18, 19). 
      Ti maudi a bagyo ket saan a banag a tagtagilag-anen. 
Iladawan ni Jesus dagiti nakaam-amac a banag a 
mapasamacto iti banag a ditay maawatan agingga nga 
akto a mapasamac dagita a pasamac.  “Idin kinunana 
cadacuada: tumacderto ti nacion a makibacal iti sabali a 
nacion, ti pagarian ken pagarian.  Ket addanto dadackel a 
gin-gined, ket iti nadumaduma a disso, bisbisin ken 

baybayangobong; ket addanto maaramid a nacakigkigtot 
ken dacdackel a pagilasinan ti langit.  Ngem inton di pay 
maaramid amin dagitoy, tiliwendacayto ket 
idadanesdacayo ket iyawatdacayo cadagiti sinagoga, ken 
cadagiti pagbaludan, nga ipandacayo iti saclang dagiti 
ar-ari ken dagiti agturay gapu iti naganco” (Lucas 21:10-
12). 
       Iti laksid ti naanep unay a panagsagana, ania ti 
mapasamac inton aktual a mapasamac dagitoy nga 
eksena? "Masansan a ti kaso ket dacdackel ti ririboc iti 
panangsegsegga ngem iti kinapudno; ngem saan a pudno 
daytoy iti krisis iti masangoanantayo. Ti kalawagan a 
presentasion ket saanna a madanon iti dackel a rigat" 
(GC, p. 622).  Naramanan tayo bassit no anianto ti 
kapadana bayat iti daytoy a panawen ti Covid. Iti 
panawen a basbasaen daytoy, posible a malpasen ti krisis 
ti Covid. Iti sabali a bangir, daytoy ket nabayagen a 
nadawel iti nasuroc a dua a tawen ken awan ti 
ipakpakitana a pagilasinan a bumassit – ngem ketdi 
kanayon nga agbaliwbaliw.  Casla pananglibas iti 
napeggad a leon tapno laeng makasabat iti oso. Ket 
bayat a makalibastayo iti apagkanito, iserratayo ti ridaw 

ti asideg a balay ket iparabawtayo dagiti imatayo iti 
diding tapno kagatennatayo ti uleg. 
       Sipud di rugrugi ti Pebrero iti daytoy a tawen, addan 
nganngani 390 milyon a kumpirmado a kaso ti Covid iti 
sangalubongan ket nganngani 1.5% ti natnatay iti sakit 
(nupay personal nga ammoc a sumagmamano a kaso ti 
tao ket sigud a matmatayen ket namnamaenmin ti 
ipapatayda iti ania man a kanito idi kuan naaddaan iti 
Covid ket naibilangdan iti dayta nga estadistika).  Ngem 
mangipakita latta dayta iti kinakaro daytoy a sakit ket 
agbalin nga ad-adda a personal no pimmusay ti maysa 
cadagiti asideg a pamiliam wenno gagayyemmo. 
       No agbibiagca iti lugar a naapektaran iti sakit,  
makaagsepca cadagiti damag a manglicmut iti dayta a 
sakit.  No agnanaedca iti lugar a nadadael gapu iti gubat 
– ken adu dagiti lugar a cas iti dayta iti daytoy a planeta 
iti daytoy a panawen – saanca unay a madanagan 
cadagiti saplit a cas iti danagmo iti tignay ti militar.  No 
agnanaedca iti lugar a kabarbaro a napasamac ti didigra, 
madanaganca a mangbiroc iti pagkamangan. Ket no 
addaca iti lugar a naapectaran iti tikag, madanaganca no 
ania ti kanem. Isu a ti saludsod para cadatayo ket talaga 
a: Kasanotayo a tratoen amin dagitoy a datos iti personal 
a lebel? 
 
Ti makadidigra ket, segun iti Centers for Disease 
Control iti Estados Unidos, agtultuloy nga umad-adu ti 
dagup nga ipapatay manipud idi tawen 2000 idi nangrugi 
daytoy iti agarup 2.4 million ken idi 2019 sacbay a 
dimteng ti covid, dandani 2.9 million. 
 
        Pudno a dimmackel met ti populasion bayat dayta a 
panawen ken manipud 2000-2009 ti porsiento ti 
populasion a matmatay ket pudno a bumasbassit 
manipud agarup .85% agingga iti agarup .79%.  
Kalpasanna adda napasamac idi 2010 ket agtultuloy nga 
umad-adu manen agingga idi 2019 ket nakadanon iti 
.87%. Para iti tawen 2020 ti dagup a bilang dagiti natay 
ket dimmanon iti naisangsangayan a 3.4 a milion wenno 
1% iti populasion. 
 
AGBIBIAG ITI NAKABUTBUTENG A PANAWEN 
 
     Ania ti pudno a mapaspasamac iti aglawlawtayo?  
Ania ti mapaspasamac iti daytoy a lubong cas 
ammotayo?  “Ti buteng, ken ti dariwangwang, ken ti 
silo, naiparabawda kenca, O, agnaed iti daga.  Ket 
maaramidto, a ti agtalaw nga aggapu iti daranudor ti 
buteng, matnagto iti dariwangwang; ket ti rumuar iti 
tengnga ti dariwangwang masiloanto; ta dagiti tawa sadi 
ngato nalucatanda, ken dagiti pamuon ti daga 
agkintayegda” (Isaias 24:17, 18). 
       Ti pudno a saludsod manipud iti naimpadtoan a 
panangpanpanunot ket saan nga no apay a 

mapaspasamac amin daytoy no di ket apay a 
naalumamay dagitoy a pasamac no idilig iti 
pannakadadael a makitatayo a nailadawan iti Biblia cas 
cadagiti mangdadael nga angin ken nakaam-amac nga 
alipugpog.  Ammotayo nga amin dagitoy ket masapul a 
mapasamac ken uray nadacdakes pay sacbay ti yaay ti 
aldaw ti Apo.  Ania ti manglaplapped iti amin?  
“Cunana, dicay ranggasan ti daga ken casta met ti 
baybay wenno dagiti caycayo, agingga iti dicam 
maselloan dagiti adipen ti Diostayo cadagiti 
mugmugingda” (Apocalipsis 7:3). Nakalkaldaang ta saan 
a nakasagana dagiti agcuncuna a tattao ti Dios ken ti 
Namarsua cadatayo iti asiNa ket mangted cadatayo iti 
ad-adu bassit a panawen nga agsagana babaen ti 
panangpabassit cadagiti didigra manipud iti naan-anay a 
pungtotda. 
      Ar-aramiden dagiti sientista ti amin a kabaelanda a 
mangilawlawag no ania ti mapaspasamac ken 
ikagkagumaanda ti agsapul iti solusion cadagitoy amin a 
pasamac – manipud cadagiti pandemia agingga iti 
panagbalbaliw ti klima. Ket no awan ti Dios iti ladawan, 
dida mailasin ti pudno a makagapu wenno masaracan ti 
pudno a solusion. Ti manglaplapped nga Espiritu ti 
Dios ket maik-ikkaten manipud iti lubong. Dagiti 
tornado, bagyo, uram ken layus, didigra babaen ti 
baybay ken daga, agsisinnublatda iti napartac a 
panagsasaruno. Ikagkagumaan ti siensia nga 
ilawlawag amin dagitoy. Dagiti pagilasinan 
pumuskoldan iti aglawlawtayo, a mangibagbaga iti 
asidegen a yaay ti Anac ti Dios, ket maipasang iti 
aniaman, malacsid iti pudno a makagapu.  Saan a 
mailasin dagiti tattao dagiti agbanbanatay nga anghel a 
manglaplapped cadagiti uppat nga angin a saanda pay a 
bubulosan agingga a maselyoan dagiti adipen ti Dios; 
ngem inton ibilin ti Dios cadagiti anghel a bulosanda 
dagiti angin, addanto buya ti ririboc nga awan ti pluma a 
makailadawan.” – Testimonies for the Church, vol. 6, p. 
408. 
       Bayat daytoy nakabutbuteng a panawen, tunggal 
miembro ti simbaan ket masuotto a personal a cas iti 
saan pay pulos a napasamac. Mapagduaduaan dagiti 
kangrunaan a patpatientayo agpadpada manipud ruar ken 
nacalcaldaang manipud iti uneg.  “Masubocto ti pammati 
dagiti indibidual a miembro ti iglesia a casla awan sabali 
a tao ditoy lubong”  (7BC, p. 983).  Saan laeng a 
pagsasaritaan daytoy ti maudi a bagyo a pakairamanan ti 
sapasap a bilin ti Domingo. Nalawag nga adda dagiti 
mangiturong iti isyu. Ti maudi a suot ket dayta laeng - ti 
maudi a suot. Ti isyu ket kanayon ken kanayonto a 
pagayatan ti Dios kontra ti pagayatan ti Dios.  “Ngem 
barengbareng ti panagdayawda caniac, isursuroda a cas 
pagalagadanda dagiti bilbilin dagiti tattao” (Marcos 7:7) 
       Talaga kadi a siririingtayo iti pudno nga isyu nga 
adda ita? Wenno pampanunotentayo kadi a mabalintayo 

nga ikompromiso ti tunggal isyu ket kalpasanna inton 
dumteng ti Bilin ti Domingo masaracantayto kadi a 
matalec? "Ti krisis ket adda itan cadatayo.  Ti dangadang 
ket maiwayat iti nagbaetan ti KinaCristiano ti Biblia ken 
ti KinaCristiano ti nataoan a tradisyon. Awan kadi ti 
kriminal a panagbaybay-a iti agdama a matmaturog a 
kasasaadtayo?” – The Review and Herald, Jan. 1, 1889. 
 
BALLIGI ITI KRISIS 
 
        Ania ti padpadasen nga ibanag ti Dios iti 
panangtedNa cadatayo cadagiti umuna a pannuboc bayat 
a makitatayo ti aguurnong a bagyo? Ti dackel nga isyu 
ket kankanayon a, ti panangisuco ti nataoan a pagayatan 
iti nasaluad a pagayatan ti nainlangitan nga Amatayo.  
“Paiturayancay ngarud iti Dios; ngem makibacalcayo iti 
diablo, ket isu agtalawtyo cadacayo” (Santiago 4:7).  Ti 
panagpasacup ket adda pakainaiganna iti pagayatan, iti 
panunot. Daytoy ti gapuna nga adda met maaramidanna 
iti panangkontrol iti tunggal kapanunotantayo.  “A 
duprakenda dagiti panagis-isip ken amin a nangato a 
banag a bumusor iti pannacaammo iti Dios, ket 
cayawanda ti amin a panunot iti panagtuloc ken 
Cristo” (2 Corinto 10:5).  Ti panggep ni Satanas ket 
kanayon a mangkontrol iti wagas ti 
panagpampanunottayo.  “Nupay agrag-o ni Satanas gapu 
iti panagsagaba dagiti sasantos, ngem saan isuna a 
mapnec. Kayatna a kontrolen ti panunot agraman ti 
bagi.” – Early Writings, p. 210. 
        Bayat a makitatayo dagiti gubat, saplit ken didigra 
– inaramid ti tao kasta met ti natural – a nalaocan iti 
pannakaidadanes, ania ti dinisenio ti Dios a tumulong 
cadatayo a saggaysa a mangdaer cadagitoy amin?  “A 
ditay baybay-an dagiti panaggigimongtayo cas iti 
cadawyan dagiti dadduma no di ket agbibinnalacadcayo, 
ket nangnangrona gapu ta makitayo nga umas-asideg ti 
aldaw” (Hebreo 10:25).  Bayat ti pannakakitatayo iti 
yaasideg dayta nga aldaw, ipaawatna a bayat a 
mapasarantayo ti literal a kaitungpalan amin dagitoy a 
padto masapul a mangbiroctayo cadagiti wagas tapno 
agtultuloytayo nga agtataripnong tapno 
agpipinnaregtatayo iti isu met laeng a wagas nga 
inaramid dagiti ammatayo idi naiparit dagiti casta a 
panagtataripnong. 
       Daytoy ti gapuna a naipasdec ti Estados Unidos – a 
mangipaay iti inted ti Dios a kalintegan nga 
agtataripnong iti pannakitinnulong iti maysa ken maysa 
nga awan ti pannakibiang ti gobierno. No awan daytoy a 
karbengan, ti Konstitusion ti Estados Unidos ket 
madiskaril gapuna a masapul nga ikapetda ti maysa a 
“Bill of Rights” a naipacdaar a sangkapaset idi 
rugrugina:” ‘Awan ti aramiden ti kongreso a linteg 
maipapan iti pannakaipasdec ti relihion, wenno 
mangiparit iti nawaya a panangipacat iti dayta” (GC, p. 

295, 442).  Dayta nga umuna unay nga amienda ket 
agtultuloy a mangilawlawag a ti wayawaya a mangipacat 
iti relihionyo ket iramanna ti "kalintegan dagiti tattao a 
sitatalna nga agtitipon" a pakairamanan ti panagprotesta 
no ania ti ar-aramiden ti gobierno iti natalna a wagas.  
Bayat nga agbibiagtayon iti relatibo a talna 
kasapulantayo nga usaren ti pribilehio nga agtataripnong 
tapno agpipinnaregtatayo – agsipud ta umay ti panawen 
a pagbabawyantayo a nalipatantayo amin, a nabaybay-an 
dagiti gundaway a saantayo a naappresiar.  Imbes nga 
agtataripnongtayo, mabalin a pinilitayo ti agtalinaed iti 
pagtaengan wenno inkagumaantayo ti agsapul cadagiti 
dadduma a pamay-an tapno maliwayan wenno 
mabaybay-antayo ti makikadua iti maysa ken maysa. 
Kalpasanna, nakalkaldaang a maamiristayo a ti 
masansan a rason  ket bassit la gayam. 
 
SINO TI MABUTENG? 
 
       Bayat nga umas-asidegtayo iti kangitingitan dagiti 
amin a namnamatayo, ania ti ekspectarentayo iti biang ti 
lubong bayat a makitatayo a maibuksilan dagiti naipadto 
a pasamac iti imatangtayo?  “Saancayo nga umaway 
wenno magna iti dalan; ta ti campilan ti cabusor ken 
pangigtot, adda iti tunggal sikigan” (Jeremias 6:25.  
Ket siasino ti mangpakaro iti daytoy a buteng agingga iti 
makapaupay a tukad?  “Ta nangngegco ti panangumsi ti 
adu, ti pagbutngan iti tunggal sikigan. Agdarum 
cunada, ket isu idarumminto” (Jeremias 20:10).  
Nakabasaac cadagiti paulo a mangpabuteng iti maysa a 
tao ngem kalpasanna no kitaem ti aktual nga estoria saan 
a cas iti kinadakes ti paulo. Ket saan laeng a damag 
daytoy. Nabiit pay bayat ti panangbasac iti artikulo 
manipud iti British Medical Journal nabasac ti 
makapakigtot a paulo. Ngem ti panangbasac iti detalye 
nangted dayta iti sabali a ladawan. Ket nakaad-adu a 
tattao ti agbasbasa laeng cadagiti paulo ti damdamag 
gapuna nga agbibiagda iti kanayon a buteng. 
      Ania ti situtuloc nga aramiden dagiti tattao no 
mabutengda? Ni Benjamin Franklin, maysa cadagiti 
dadaulo a nagibangon nga amma idiay America a 
timmulong a nangipaulog iti Deklarasion ti Wayawaya, 
ket kinunana iti naminsan: "Dagidiay mangisuco iti 
nasisita a Wayawaya, tapno gumatang iti bassit a 
temporario a Kinatalged, saanto a maikari iti Wayawaya 
wenno Kinatalged."  Apaman a mabuteng ti maysa a tao, 
sidadaan a mangisuco iti aniaman. Ket ania ti 
mangiduron a puwersa iti licudan iti buteng?  “Ket tapno 
maluc-atanna dagidiay a gapu iti buteng, iti ipapatay, 
iti bayat ti amin a panagbiagda addada a paad-
adipen” (Hebreo 2:15).  Iti canito a mabutengtayo a 
matay, agbalintayo nga adipen ket nakasagana a 
mangisuco iti aniaman iti casta maaddaantayo iti talged 

tapno agbiag.  Intono ti tao saanen a mabuteng a matay, 
saandanton nga adipen. 
       No ti maysa a tao agtultuloy iti daytoy a kita ti 
buteng, sadinonto ti pagtungpalanda?  “Ngem no 
maipapan cadagiti natacrut, ken cadagiti di mamati, ken 
dagiti nasabrac, ken dagiti nacapapatay, ken dagiti 
mannakicamalala, ken dagiti managanito, ken dagiti 
agrucbab cadagiti didiosen, ken dagiti isu-amin nga 
agul-ulbod ti bingayda addanto idiay danaw a 
sumsumged ti apuy ken azufre: daytoy ti ipapatay a 
maicadua” (Apocalipsis 21:8).  Daytoy ti silalawag a 
mangipakita a dagiti nasubbot maparmecda ti casta a 
buteng. 
 
PAMMATI, SAAN A BUTENG 
 
       Makigubal kadi no dadduma ti ili ti Dios iti buteng? 
Nagpakaasi ni patriarca Jacob iti Dios: “Dawatec kenca, 
isalacannac iti ima ni cabsatco, iti ima ni Esau: ta 
cabutengco di la ket ta umay ket sugatennac, ken ti ina 
ken dagiti annac” (Genesis 32:11).  Pudno a caaduan 
cadagiti sangsangoenna ket inaramidna a mismo, ngem 
kaskasdi a nangpataud iti buteng. Ti solusion ket 
idatagda dayta iti Apo iti cararag ket idi inaramidna 
dayta, rimmuar ni Jacob a sabali a tao – maysa a tao nga 
awan pulos ti butengna. 
      No kitaentayo dagiti paspasamac iti aglawlawtayo 
ket mangrugitayon nga agbuteng, Ania ti kaimbagan a 
solusyon nga inted ti Dios?  Idi nakita dagiti annac ti 
Israel dagiti buyot ti Egipto nga asidegen, maysa a 
narangkis a bakras a mangiparit iti panaglibas iti maysa 
a bangir ken ti baybay iti sangoananda, ania a mensahe ti 
inted ti Dios cadagiti tattaoNa?  “Ket ni Jehova kinunana 
ken Moises, apay-apay nga aw-awagannac? Saoem 
cadagiti annac ti Israel a magnada nga agtuloy-” 
(Exodo 14:15).  Wen, iti baet amin dagita, panawenen 
nga umabante ket saan nga agatras.  “Adda dagiti 
panawen a casla imposible nga aramiden ti adipen ti 
Dios ti trabaho a kasapulan a maaramid, gapu iti kaawan 
ti pamay-an a mangitultuloy iti napigsa, natibker a 
trabaho. Dadduma ti mabuteng nga addaan cadagiti 
pasilidad nga adda cadacuada, saanda a maaramid amin 
dagiti maricnada a pagrebbenganda nga aramiden.  
Ngem no umabanteda iti pammati, maipalgacto ti 
panangisalacan ti Dios, ket ti kinarang-ay ti magun-od 
dagiti peksada” (AA, p. 357).  Iti sabali a pannao, "No 
sipapacumbaba nga aramidentayo ti trabahotayo 
buyogen ti kinamatalec, aywanan ti Apo dagiti resultana. 
Maaddaan iti pammati iti Dios." – The Ellen G. White 
1888 Materials, pp. 71. 
       Bayat ti panangkitatayo cadagiti paspasamac iti 
lubong - pakairamanan ti Covid wenno aniaman a sabali 
pay a makadidigra a saplit wenno didigra – kasano coma 
ti pannakilangentayo cadacuada?  “Dicayo saoen, maysa 
a yaalsa a maipapan iti amin a sawento daytoy nga umili, 

Maysa a yaalsa; dicayo met umamac iti panagamacda, 
dicayo met agbuteng” (Isaias 8:12).  No pudno a 
patientayo nga addatayo iti pagayatan ti Dios, iti casta 
agbiagtayo man wenno mataytayo awan pategna 
cadatayo.  “Ta uray agbiagtayo, agbiagtayo a maipaay iti 
Apo, ket uray mataytayo, mataytayo a maipaay iti Apo; 
uray ngarud agbiagtayo wenno mataytayo, cucuanatay ti 
Apo” (Roma 14:8). 
 
KASANO A MAPARMEC TI BUTENG 
 
       Ti umuna a banag a masapul a risutentayo ket: ania 
ti sapsapulentayo? Ti Apotayo ibilinNa cadatayo “Ngem 
birocenyo nga umuna ti pagarian ti Dios ken ti 
kinalintegNa, ket isuamin dagitoy a banbanag 
mainayondanto cadacayo” (Mateo 6:33).  Ti kadi 
nainlangitan a pagarian ti numero uno cadatayo?  No 
casta, kasano kabayag ngarud ti panagbiagtayo iti daytoy 
managbasol a lubong ken awan serserbina cadatayo no la 
ket ta tungpalentayo ti panggep nga isu ti nangisaadan ti 
Dios cadatayo ditoy lubong.  Napaababa ti biag ni 
Esteban iti mismo a rugi ti trabahona ket napaut ti biag 
ni Juan agingga iti naluom unay a kinalacay. Tunggal 
maysa cadacuada naileppasda ti trabahoda ket awan 
cadacuada ti nagbuteng a matay. Ngem naan-anay a 
nairareb ti pagayatanda iti pagayatan ti Dios ket 
nagtalecda a naan-anay Kencuana para iti 
pannakatungpal cadagiti panggepNa. 
       Ti banag a manggubbuay cadatayo ti panagbuteng a 
matay ket no saantayo nga ar-aramiden ti pagayatan ti 
Dios. “No paglintegem ta pusom, ken dagita imam 
yunnatmo kencuana; no adda kinadangkes ita imam isu 
ti yadayum, ket dica palubosan nga agnaed ti kinakillo 
cadagita toldam.  Pudno ngarud nga idatagmo ta rupam 
nga awan mulitna; wen, natibkercanto, ket dicanto 
agbuteng” (Job 11:13-15). 
       Mapasamac laeng daytoy apaman a maiyanactayo 
manen ket addaantayo iti nainlangitan a mangtignay a 
puersa a mangiturong iti biagtayo. “Ta dagup amin nga 
idalan ti Espiritu ti Dios, isuda dagiti annac ti Dios. Ta 
saanyo nga inawat ti pakinakem ti pannacaadipen 
manen tapno agbutengcayo; ngem inawatyo ti 
pakinakem ti pannacaibilang nga annac, gapuna 
umawagtayo: Abba, Ama“(Roma 8:14, 15).  Laglagipen 
a ti panagbuteng iti patay ti nangiturong cadagiti tattao 
nga agpasacup iti pannakaadipen iti intero a 
panagbiagda. Kayatna a saoen nga apaman a 
mayanactayo manen ken agbalintayo nga annac ti Dios, 
saantayon a mabuteng a matay.  Wen, ay-ayatentayo 
unay ti nainlangitan nga Amatayo isu a nangbaliw iti 
intero a pagpanpanunotan iti biag. “Awan ti buteng ken 
ayat, no di ket ti ayat a nagdanunan pacsiatenna ti 
buteng: agsipud ta ti buteng addaan dusa; ti agbuteng 

saan pay a naaramid a nagdanunan iti ayat” (1 Juan 
4:18). 
     Panagbuteng iti ipapatay ti mangiduron a puersa para 
iti pannakaadipen.  Mabuteng a matay iti gubat, iti 
sumagmamano a kita ti didgra, iti pandemia, iti bisin, iti 
pannakaidadanes – awan ti pagdudumaanda amin.  
Agpayso a saantayo a mapan iti pannakaidadanes a di 
kasapulan.  Naibaga cadatayo nga aglibastayo no adda ti 
gubat.  Aramatentayo amin a mabalin a remedio – 
kangrunaan dagiti natural – no sumangbay ti sakit.  
Ngem kas pangarigan, mailabsongtayo iti napeggad a 
kasasaad, ania ti rumbeng a pakasecnantayo?  Ket cunac 
cadacayo, gagayyemco: dicay pagbutngan dagiti 
mamapatay ti bagi, ket iti calpasanna, awan ti sabali a 
mabalinda nga aramiden.  Ngem ibagacto cadacayo, no 
asino ti pagbutnganyo, Pagbutnganyo daydiay adda 
pannacabalinna a mangitappoac iti infierno, iti calpasan 
ti panangpapatayna; pudno a cunac cadacayo: 
pagbutngayo daydiay” (Lucas 12:4, 5). 
       Ania ti mapasamac no nakasaganatayo?  “Wen uray 
magnaac iti ginget ti sipnget ni patay, diacto agbuteng iti 
dakes; ta sicucuyogca canaiac: ti barasmo ken 
sarucodmo, mamakiredda caniac” (Salmo 23:4). Iti awan 
patinggana a sirib ken asi ti Dios mabalin a 
palubosanNatayo nga agsagaba ngem pulos a ditay 
agbuteng.  “Dica agbuteng cadagiti banbanag nga inca 
lac-amen: adtoy, ti diablo mapanna ipisoc iti pagbaludan 

dagiti dadduma cadacayo, tapno masuotcayo; ket 
addanto rigatyo bayat ti sangapulo nga aldaw.  
Agtalgedca agingga ken patay, ket itdecto kanca iti 
balangat ti biag” (Apocalipsis 2:10). 
       Kasano nga agbiagtayo cadagiti tiempo ti kalamidad 
ket pulos a saanen nga agbuteng manen?  “Ta ti sirmata 
agpaay pay laeng iti nadutocan a panawen ken agsiglat a 
tumurong iti pannakatungpal, ket saanto nga agulbod: 
nupay no agtactac, isu urayem; ta pudno nga umayto, a 
dinto agbayag.  Adtoy, ti cararuam pimmalangguad, saan 
a nalinteg kencuana; ngem ti nalinteg agbiagto a gapu iti 
pammatina” (Habacuc 2:3, 4). 
       Daytoy ket pammati nga ad-adda ngem ti simple a 
panamati. "Mabalin nga adda ti panamati nga awan ti 
panagtalec, ngem ti compiansa a nayanac iti panagtalec 
ket saan a mapaadda no awan ti pammati.  Tunggal 
managbasol a naisangbay iti pannakaammo ti mang-
isalacan a pannacabalin ni Cristo, ipanayagna daytoy a 
panagtalec iti dacdackel a rukod bayat ti yaabantena iti 
kapadasan." – Selected Messages, bk. 3, p. 192. 
       Addaantayo kadi a saggaysa ken cas maysa nga ili 
iti daytoy a kita ti pammati a mangilasat cadatayo iti 
amin a narigat a panawen iti masangoanan?  Sungbatan 
coma ti Apo ti cararag dagiti adalan iti biagtayo ita:  
“Ket dagiti apostol kinunada iti Apo: Nayonam ti 
pammatimi” (Lucas 17:5). 
 

 
__________________________________________________________________________________________ 
 
Domingo, Deciembre 11, 2022 
 

ISAGANAYO TI DALAN 
Ni Davi Paes Silv 

           
       Idi un-unana a panawen, no ti maysa nga ari wenno tao 
nga addaan iti umasping a nangato a turay ket addaan iti 
napateg a panagbiahe iti sabali a pagilian, cadawyan a 
maibaon ti maysa a grupo dagiti mapagtalcan a tattao a 
mangkita iti rehion a sarungkaran – tapno kitaenda ti kasasaad 
dagiti calsada ken ti kinatalged ti aglawlaw a papanan coma ti 
arida tapno maisiguro ti kinatalged ken balligi kencuana ken 
cadagiti mamalbalacadna. 
         Itatta sursuroten dagiti autoridad ti isu met laeng a 
pamay-an, nupay addaanda cadagiti ad-adda a sopistikado a 
pamataudan. Sacbay nga angayen dagiti ari wenno ti 
presidente dagiti mitingda, addan cadacuada ti amin nga 
impormasion a kasapulan maipapan iti pagilian a papananda. 
       Sacbay a ti Ari ti Universo, ni Jesus, dandanin umay nga 
agtagitao, a cas Aritayo iti parabur, immay nga immuna-una ti 
nainlangitan a bunggoy dagiti anghel tapno kitaenda no ania ti 
maar-aramid a panagsagana iti panangawat iti ay-ayatenda nga 
Ari.  Nagsagabada iti nakaro a pannakaupay. Idiay Jerusalem, 
ti kabesera a ciudad ti Israel, awan ti makita a pagilasinan a 

maragsacan dagiti tattao ken dagiti liderda gapu iti 
panangpadpadaan iti pannakayanac ti Arida.  Nupay dadda 
cadagiti ima dagiti papadi ken pangpangulo ti relihion dagiti  
amin a lucot ti padto, naan-anay nga ignoranteda iti 
nacascasdaaw a pasamac. 
        Dandani nakasaganan dagiti anghel nga agsubli idiay 
Langit nga addaan iti nacalcaldaang a damag, idi nasaracanda 
ti bassit a grupo dagiti pastor iti maysa a tay-ac ti Betlehem, a 
pagsasaritaanda dagiti padto maipanggep iti yaay ti Mesias. 
Kadacuada nga inted dagiti anghel ti naimbag a damag a 
nayanac ti Ari iti napakumbaba unay a lugar.         
       Dagus a napan kinita dagiti pastor a napudno ti 
panagpupusoda ti lugar a nakasaracanda ken Jesus iti kulluong 
ket rinugianda nga insacnap ti naimbag a damag cadagiti 
tattao. 
       Sabali pay a bunggoy dagiti matalec nga agad-adal 
cadagiti bituen ken dagiti padto, nga aggapu iti adayo a 
pagano a daga, mamatida a nayanacen ti nainlangitan nga Ari. 
Naaddaanda ngamin cadagiti padto ni Balaam maipapan iti 



29 
 

umay a Mesias: “Makitac ngem saan nga ita; Masirpatco ngem 
saan nga asideg: Ken Jacob rumuarto ti maysa  a bitwen. 
Ket tumaudto ti maysa a cetro iti Israel, Ket sugatennanto 
amin nga igigid ti Moab, Ket ipadsonanto amin nga annac ti 
riri.” (Numeros 24:17). 
       Saan a gagangay a bitwen dayta  . Daytoy ket binukel ti 
adayo a grupo dagiti naraniag nga anghel, isu met laeng ti 
nagparang cadagiti pastor idiay Betlehem. Dagiti natan-oc a 
biahero manipud Daya nagdaliasatda iti napaut tapno makitada 
ti kappasngay nga Ari. Kamaudiananna, nakadanonda idiay 
Jerusalem. Namnamaen met dagitoy a makasabetda iti 
naragsac a law-ang gapu iti isasangpet ti nadiosan nga Ari 
ngem nakaro met ti pannakaupayda.  Idi simmangpetda idiay 
Jerusalem, inawis ida ni ari Herodes a nagpammarang nga 
umawat cadacuada iti mannakigayyem a wagas, a kiniddawna 
nga itedda kencuana ti eksakto nga impormasion maipapan 
cadagiti detalye, apaman a masaracanda ni Jesus. 
       Kiniddaw ni Herodes cadagiti papadi a Judio a birokenda 
ti padto a pagsasaritaan. Cas resulta ti panagsukimatda, 
impakaammoda iti ari a maiyanac ni Cristo idiay Betlehem, 
cas iti padto ni Mikias, “Ngem sica, Belen Efrata, sica a 
bassitca cadagiti rinibribu ti Juda, kenca rumuarto ti maysa 
nga umay caniac nga agbalin nga agturay iti Israel; a dagiti 
iruruarna nanipudda idi ugma, nanipud iti kinaagnanayon” 
(Mikias 5:2). 
       Malacsid iti manmano laeng, ti intero a nacion ket saan a 
nakasagana a mangpasangbay ken Jesus. Masaracantayo laeng 
dagiti pastor, dagiti masirib a lallaki manipud daya, da 
Elisabet, Zacarias, Simeon ken sumagmamano pay a sabali. 
Impatarus dagiti lider dagiti padto maipapan iti Messias cas 
maitutop iti kinatangsit ti pagilian. Ket idi immay ni Cristo iti 
iliNa, inlacsidda Isuna.        
 

TI UMUN-UNA 
 
       Nalawag ti maysa a padto ni Isaias nga umay ti maysa nga 
immun-una a mangpacdaar cadagiti tattao maipapan iti umay a 
Manangisalacanda ken mangisagana iti dalan para Kencuana.  
“Ti timec ti maysa nga agucpuccaw, Isaganayo iti let-ang ti 
dalan ni Jehova, palanasenyo iti tay-ac ti maysa a dalan a 
maipaay iti Diostayo” (Isaias 40:3). 
      Sabali pay a padto ti masaracan iti Malakias maipapan ti 
nadiosan nga ahente nga umay mangisagana iti ili para iti yaay 
ti Apo: “Adtoy nga ibaonconto cadacayo ni Elias a mammadto 
iti sacbay ti iyaay ti dackel ken nacakigkigtot nga aldaw ni 
Jehova.  Ket isu isublinanto ti puso dagiti amma cadagiti 
annac ken ti puso dagiti annac cadagiti ammada; di la ket ta 
siac umayac ket cabilec ti daga iti panagilunod” (Malakias 4:5, 
6). 
       Ti nakatungpalan daytoy a padto ket silalawag a naipaay 
iti Baro a Testamento. 
        Idi nangasaba idiay let-ang ti Judea, impacdaar ni Juan 
Bautista ti maipapan iti bukodna a mission:  “Immay ti sao ti 
Apo ken Juan, anac ni Zacarias, iti let-ang. Ket isu napan 
cadagiti amin a daga iti arubayan ti Jordan a mangicascasaba 
iti pammautizar ti panagbabawi a maipaay iti pannacaiccat 
dagiti basbasol; Cas adda a naisurat iti libro dagiti sasao ni 
mammadto nga Isaias a cunana: Timec ti maysa nga agaw-
awag iti let-ang: Isaganayo ti dalan ti Apo, Palintegenyo dagiti 
danaNa.  Amin a baet ti banbantay mapnonto, ket 

maipababanto amin a bantay ken turod, ket ti nakillo 
mapalintegto, ket dagiti dalan a dakes mapalanasdanto.  Ket ti 
amin a lasag makitananto ti panangisalacan ti Dios” (Lucas 
3:2-6). 
 
TI MENSAHE NI ELIAS 
 
       Nangibaon ti Dios iti naisangsangayan a mensahero a 
mangisagana iti dalan para iti umuna nga iyaay ni Jesus, iti 
kinatao ni Juan Bautista. Inrepresentarna ni Elias ket 
simamatalec a tinungpalna ti missionna. Casta met ita nga 
aldaw, mangibaon ti Apo iti sabali pay a pacdaar babaen 
cadagiti mensaherona a mangibagi ken ni Elias, tapno 
maisagana ti maysa nga ili saan a para iti umuna nga iyaay – 
ngem ita para iti maikadua nga iyaay ni Jesus.  
       “Naawagan ni Juan a mangaramid iti naisangs-agnayan a 
trabaho; isaganana ti dalan ti Apo, tapno palintegenna dagiti 
dalanNa.  Saan nga imbaon ti Apo isuna cadagiti pagadalan 
dagiti propeta ken rabbi.  InyadayoNa isuna manipud cadagiti 
gimong dagiti tattao ket impanNa idiay let-ang, tapno agadal 
cadagiti nakaparsuaan ken ti Dios ti nakaparsuaan.  Saan a 
tinarigagayan ti Dios a maaddaan iti panangsukog dagiti 
papadi ken dagiti agtuturay. Naayaban isuna a mangaramid iti 
naisangsangayan a trabaho. Inted ti Apo kencuana ti 
mensahena. Napan kadi cadagiti papadi ken agtuturay ket 
dinamagna no mabalinna nga iwaragawag daytoy a mensahe? 
– Saan, inyadayo ti Dios isuna cadacuada tapno saan a 
mainpluensiaan iti Espiritu ken panursuroda.  Isuna ti boses ti 
maysa nga agpucpuccaw idiay let-ang:  “Ti timec ti maysa nga 
agpucpuccaw, isaganayo iti let-ang ti daan ni Jehova, 
palanasenyo iti tay-ac ti maysa a dalan a maipaay iti Diostayo.  
Tunggal tanap maitan-octo, ken amin a bantay ken turod 
mapababadanto; ken ti lasonglasong mapalanasto; ken dagiti 
tibba-tibbacolan a disso pagbalinen a maysa a napalanas. Ken 
ti dayag ni Jehova maiparangarangto, ken amin a lasag isu ti 
makitadanto amin; ta ti ngiwat ni Jehova insaona” (Isaias 
40:3-5).  Daytoy ti mensahe a masapul a maited cadagiti 
tattaotayo, umas-asidegtayon iti panungpalan a tiempo, ket ti 
mensahe, Dalusan ti dalan ti Ari; ummongen dagiti batbato; 
ingato ti pagibasaran para iti ili.  Masapul a mariing dagiti 
tattao.  Saanen a panawen nga ipuccaw ti cappia ken talna.  
Nabalacadantayo nga ‘Umkisca iti natbag, dica medmedan 
agtimecca iti natbag a cas maysa a tangguyob, ket ipalawagmo 
iti ilic ti ilalabsingna, ken iti balay ni Jacob dagiti basbasolna’ 
(Isaias 58:1). 
 
ANIA NGA EKSACTO TI MISSIONTAYO? 
 
       “Iti daytoy a panawen, casacbayan unay ti maikadua a 
yaay ni Cristo cadagiti ulep ti langit, awagan ti Dios dagiti 
tattao a mangisagana iti ili nga agtacder iti naindaclan nga 
aldaw ni Jehova.  Cas iti trabaho nga inaramid ni Juan, isu ti 
maisayangcat cadagitoy maudi nga al-aldaw.  It-ited ti Apo 
dagiti mensahe iti iliNa, babaen cadagiti instrumento a 
piniliNa, ket kalikagumanNa nga ipangag ti amin dagiti 
patigmaan ken ballaag nga impatulodNa.  Ti mensahe a 
sinaruno ti publiko a panagservi ni Cristo ket: Agbabawi, 
agsingsingir ti buis, ken managbasol, agbabawi, Fariseo ken 
Saducio, ‘ta ti pagarian ti langit ket asidegen.’  Ti 

mensahetayo ket saan a mensahe ti cappia ken talged.  
Cas maysa nga ili a mamati iti asidegen a yaay ni Cristo, 
addaantayo iti nalawag a mensahe, ‘Agsagana a sumabat 
iti Diosmo.’ 
       “Ti mensahetayo masapul a direkta cas ken Juan.  
Tinubngarna dagiti ar-ari gapu cadagiti kindangkesda.  
Kalacsidan iti peggad ti biagna, pulos a saanna a 
pinalubosan ti kinapudno a malpes cadagiti bibigna.  Ti 
trabahotayo iti daytoy a panawen masapul a cas iti 
simamatalec a pannakaaramid. . . . 
        “Iti daytoy a panawen ti dandani sapasap nga 
apostasia, umawag ti Dios cadagiti mensaheroNa nga 
ipacdaarda ti lintegNa iti Espiritu ken pannacabalin ni 
Elias.   Cas ken Juan Bautista, iti panangisagana iti 
maysa nga ili para idi umuna a yaay ni Cristo, inawisna 
ti imatangda cadagiti Sangapulo a Bilbilin, isu met ti 
itedtayo, nga awan ti di masigurado nga uni, ti mensahe: 
‘Agbutengcay iti Dios ket Isu dayawenyo; ta dimteng ti 
horas ti panangocomna.’  Buyogen ti kinapasnec a 
nakabigbigan da Elias a propeta ken Juan Butista, 
masapul nga ikagumaantayo nga isagana ti dalan para iti 
maikadua a yaay ni Cristo. 
       “Ti aldaw ti Apo umayto a cas la mannanacaw, 
aldaw a dagiti langlangit aglabasdanto a buyogen ti 
dackel a daranudor, ket dagiti el-elemento 
mawarawaradanto babaen iti sumsumged a pudot; ti met 
daga ken dagiti ar-aramid nga addada kencuana 
mauramdanto.  Idinto a casta a dagitoy a banbanag isuda 
amin marunawdanto iti castoy, ania a kita dagiti tattao ti 
pagbalinanyo coma, iti amin a kita ti nasantoan a 
panagbiag ken kinasingpet.  Nga ur-urayenyo ket 
taritarigagayan-yo ti yaay daydiay aldaw ti Dios a dagiti 
langlangit, idinto a sumsumgedda, maburburacdanto, ket 
dagiti el-elemento matunawdanto iti sumsumged a 
pudot?  Ngem cas maiyannurot iti carina, datayo 
urayentayo dagiti babbaro a langlangit ken ti maysa a 
daga a baro, isuda a pagtaengan ti kinalinteg.  Gapuna 
ay-ayaten, yantangay ta ur-urayenyo dagitoy a banag, 
agawaanyo tapno masaracancay coma a sitatalna, nga 
awan ti tulaw ken awan pacapilawanyo. . . .Rumang-
aycayo coma iti gracia ken ti panangammo ken Apotayo 
ken mangisalacan a Jesu-Cristo” (2 Pedro 3:10-14, 18). 
       “Tarigagay ti Apotayo a dagiti pasurotNa 
dumackelda iti parabur, a ti ayatda ket ad-adda pay nga 
aglablabonan, tapno mapnoda cadagiti bungbunga ti 
kinalinteg nga adda ken Jesu-Cristo, a pakaidayawan ken 
pakaigloriaan ti Dios.” – The signs of the Times, June, 
12, 1901. 
 
KASANO A MAISAYANGCAT DAYTOY A 
TRABAHO? 
 
       Iti surat ni Isaias a mangiladladawan iti 
pannakaisagana ti dalan ti Apo, itutultuloy ti Nasantoan 

a Surat babaen ti panangiladawan iti pannakaitan-oc 
dagiti napakumbaba ken ti pannakaibaba dagiti naitan-
oc: 
       “‘Tunggal tanap maitan-octo, ken amin a bantay ken 
turod mapababadanto; ken ti lasonglasong mapalanasto; 
ken dagiti tibbatib-bacolan a disso pagbalinen a maysa a 
napalanas’ (Isaias 40:4).  Tunggal tubeng iti 
panangsubbot ti Dios iti iliNa ket maikkatto ken ti 
pannakaiparang ti nalawag a ‘Cas kuna ti Apo.’  Ti 
pudno a silaw agraniagto; ta adtoy ti kinasipnget  
abungotanna iti daga, ket ti napuscol a kinasinget 
cadagiti il-ili.  Ti kinapudno ti sibibiag a Dios 
agparangto a maisupadi iti biddut.  Iwaragawag ti 
naragsac a damag.  Addaantayo iti Mangisalacan a 
nangited iti biagNa tapno dagiti mamati iti naganNa saan 
a a mapucaw no di ket maaddaan iti biag nga agnanayon.  
       "Agparangto dagiti lapped iti panagdur-as ti aramid 
ti Dios, ngem dikay agbuteng. Ti Manna-cabalin amin 
nga Ari dagiti ari, ti Diostayo a mangsalimetmet iti tulag 
pagkaykaysaenNa dagiti naalumamay ken saluad ti 
nadungngo a pastor.  Awan ti makalapped iti dalanNa. 
Naan-anay ti pannacabalinNa, ken isu ti kari ti sigurado 
a pannakatungpal dagiti kariNa cadagiti tattaoNa. 
MabalinNa nga ikkaten amin a lapped iti pannakaidur-as 
ti trabahoNa. Adda pamay-anNa a mangickat iti tunggal 
rigat, tapno maisalacan dagidiay agserservi Kencuana 
ken mangraem cadagiti pamay-an nga us-usarenNa.  
Awan patinggana ti kinaimbag ken ayatNa, ken saan a 
mabaliwan ti tulagna. 
       Dagiti plano dagiti kabusor ti trabahoNa mabalin a 
casla natibker ken nasayaat ti pannakaipasdecda,  ngem 
cabaelanNa a parmeken ti kapigsaan cadagitoy a plano, 
ket iti bukodNa a panawen ken wagas aramidenNa 
daytoy, inton makitaNa ti pammatitayo a naan-anayen a 
nasuot, casta met nga umas-asidegtayo Kencuana ken 
pagbalinentayo Isuna a mamalbalacadtayo. 
       Cadagiti kasipngetan nga al-aldaw, no dagiti parang 
casla makaiparit unay, dikay agbuteng.  Agpammati iti 
Dios. ItrabtrabhoNa ti pagayatanNa, ar-aramidenna a 
nasayaat ti amin a banag maigapu iti iliNa. Ti pigsa 
dagiti agayat ken agserservi Kencuana ket mapabaro iti 
inaldaw. Ti pannakaawatNa maikabilto iti servicioda, 
tapno saanda nga agkamali iti panangipatungpalda 
cadagiti panggepNa. 

"Awan ti pannakaupay iti panagservi iti Dios. Ti 
pammatitayo ket ibturan ti panangpilit a naiyeg a 
mangibaclay iti daytoy. Kabaelan ken situtuloc ti Dios a 
mangted cadagiti adipenNa iti amin a pigsa a 
kasapulanda. Ad-adda a tungpalenNa dagiti cangatoan a 
namnamaen dagidiay a mangikabil iti panagtalecda 
Kencuana.  ItedNanto cadacuada ti sirib a kalikaguman 
dagiti nadumaduma a kasapulanda. 

  Kinuna ti nasuot nga apostol Pablo: ‘Ket isu 
kinunana caniac: Ti paraburco macaanay kenca; ta ti 

pannacabalinco mangan-anay iti kinacapuy.  Gapuna, 
siraragsacac unay nga agpasinddayaw a nangnangrona 
cadagiti kinacapuyco, tapno ti pannacabalin ni Cristo 
salucubannac.  Gapuna mapnecac cadagiti kinacapuy, 
cadagiti pananacauy-uyaw, cadagiti pacasapsapulan, 
pannacaidadanes, cadagiti rigrigat gapu ken Cristo; ta 
inton nacapuyac, isu ti capigsac’ (2 Corinto 12:9, 10). 

 "O, cacabsatco, tenglenyo a sititibker ti pangrugian 
ti panagtalecyo agingga iti panungpalan. Ti lawag ti 
kinapudno ti Dios ket saan a mapalidem. Isu ti agsilnag 
iti tengnga ti kasipngetan a biddut a mangabbong iti 
lubongtayo.  Ti sao ti Dios mailucatto cadagiti adda 
cadagiti nangato a disso ditoy daga, casta met cadagiti 
adda iti nababbaba. 

      “Ti iglesia ni Cristo isu ti ahencia ti Dios para iti 
pannakaiwaragawag iti kinapudno; napabileg isuna 
babaen Kencuana a mangaramid iti naisang-sangayan a 
trabaho; ket no napudno isuna iti Dios, natulnog cadagiti 
bilbilinNa, makipagtaeng kencuana ti kinasayaat ti 
nadiosan a pannacabalin.  No idayawna ti Apo a Dios ti 
Israel, awanto ti pannacabalin a makapagtacder a 
bumusor kencuana. No napudno iti kinamatalecna, dagiti 
puersa ti kabusor saandanton a cabaelan a parmeken 
isuna a nakarkaro ngem iti taep a mangsaranget iti 
alipugpog. 

“Adda iti masangoanan ti iglesia ti bannawag ti 
maysa a naraniag, nagloriaan nga aldaw, no isuotna ti 
cawwes ti Kinalinteg ni Cristo, umadayo iti amin a 
kinapudno iti lubong. 

“Dagiti miembro ti iglesia masapul nga inconfesarda 
ita dagiti panaglicodda ket agtitinnulongda. Cacabsatco, 
dicay ipalubos a sumrec ti aniaman a mangisina 
cadakayo iti maysa ken maysa wenno iti Dios. Saan nga 
agsao maipapan iti panagduduma ti kapanunotan, no di 
ket agkaykaysakayo iti ayat ti kinapudno a cas iti adda 
ken ni Jesus. Umaykayo iti sangoanan ti Dios, ket 
agpacaasicayo iti naibucboc a dara ti Mangisalacan cas 
rason no apay a rumbeng nga umawatcayo iti tulong iti 
pannakigubat maibusor iti dakes. 

Saankanto nga agpakaasi nga awan maayna. Bayat ti 
yaasidegmo iti Dios, buyogen ti naimpusoan a 
panagbabawi ken iti naan-anay a pammatalged iti 
pammati, maparmec ti cabusor a mangsapsapul a 
mangdadael kenca. 

“Agsublikayo iti Apo, dakayo a balud ti namnama. 
Sapulenyo ti pigsa manipud iti Dios, ti sibibiag a Dios. 
Ipakita ti natibker, napakumbaba a pammati iti 
pannacabalinNa ken ti kinaannugotNa a mangisalacan. 
Manipud ken Cristo agayus ti sibibiag nga ayus ti 
pannakaisalacan.  Isuna ti Ubbog ti biag, ti Pagtaudan ti 
amin a pannacabalin.  No iti pammati pumetpettayo iti 
pigsaNa, baliwanNa, nacascasdaaw ti panangbaliwNa, ti 
nakaay-ay-ay, makaupay unay a buya. AramidenNa 
daytoy para iti dayag ti naganNa. 

Awagan ti Dios dagiti namatalec a mamati 
Kencuana, a mangisao iti tured cadagidiay saan a 
mamati ken awanan namnama. Tulongannatayo coma ti 
Apo a tumulong iti maysa ken maysa ken panecnecan 
Isuna babaen ti sibibiag a pammati." – Testimonies for 
the Church, vol. 8, pp. 10-12. 
 
TI AWAG ITI ORAS 
 
       Awagan ti Apo ti pannakapabaro ti nalinteg a 
pammanecnec a naipaay cadagiti napalabas a tawen. 
AwaganNa ti pannakapabaro ti naespirituan a biag. 
Nabayagen nga aglaladot dagiti naespirituan nga enerhia 
dagiti tattaoNa, ngem addanto panagungar manipud iti 
nalawag nga ipapatay.  
       “Babaen ti cararag ken panangipudno iti basol, 
masapul a dalusantayo ti dalan ti Ari. Bayat ti 
panangaramidtayo iti daytoy, umayto cadatayo ti bileg ti 
Espiritu. Kasapulantayo ti enerhia ti Pentecostal. Daytoy 
umayto, ta inkari ti Apo nga ibaonNa ti EspirituNa cas ti 
pannacabalin a mangparmec iti amin. 
       "Addan iti sangoanantayo dagiti napeggad a 
panawen. Tunggal maysa nga addaan pannakaammo iti 
kinapudno ket rumbeng a makariing ken isaadna, cararua 
ken espiritu, iti sidong ti disiplina ti Dios. Ti cabusor ket 
adda iti dalantayo. Masapul a siriridamtayo unay, iti 
panagbantaytayo busor kencuana.  Masapul nga 
isuottayo ti sibubukel a cabal ti Dios. Masapul a 
surotentayo dagiti direksion a naited babaen ti espiritu ti 
padto. Masapul nga ayaten ken tungpalen ti kinapudno 
para iti daytoy a panawen. Daytoy ti mangisalacan 
cadatayo manipud iti panangawat cadagiti napigsa a 
panangallilaw. Nagsao cadatayo ti Dios babaen ti saoNa.  
Nakisarita cadatayo babaen cadagiti pammanecnec iti 
iglesia ken babaen cadagiti libro a nakatulong tapno 
nalawag ti agdama a pagrebbengantayo ken ti saad a 
rumbeng nga okoparentayo ita. Rumbeng a maipangag 
dagiti pacdaar a naited, uged a rutapan iti uged, alagaden 
iti rabaw ti alagaden. No ditay ikankano ida, ania a 
pambar ti mairasontayo?” – Ibid., pp. 297, 298. 
       Dalusan ti pagdalanan ti Ari, ikkaten dagiti 
pakaitibcolan; ikkaten dagiti basura; ikkaten dagiti bato, 
tapno lumasat ti Espiritu ti Dios iti tengngatayo ken 
tapno makitatayo ti pannangisalacan ti Dios a cas maysa 
a pagsilawan a sumsumged.  Dayta ti kasapulantayo.  
Ditay kabaelan nga abbongan ti maysa a basol. 
Kayattayo ti kabacnangan a bendision ditoy, ta ti 
pannuboc umay a mismo cadatayo. Apagbiit laeng, 
ababa laeng a tiempo, ket tunggal maysa nakaronto a 
mausig. Kayattayo ti inaldaw a pannakapabaro ti parabur 
ti Dios cadagiti puspusotayo, tapno umulitayo iti agdan 
ti kinaperpecto iti addang por addang, agpangato a 
ngumatngato iti dalan nga agturong iti langit, iti 
kinasanto, ken iti Dios. 






